
Ижтимоий-сиёсий газета

Миллий тикланишдан — миллий юксалиш сари

№ 61 (1122), 2024 йил 27 март, чоршанба

2020 йил 25 январдан чиқа бошлаган    

www.yuz.uz yuz.uznews yuz.uz_news yuzyuz_official

Давоми 4-бетдаДавоми 3-бетда

“Ўзбекгидроэнерго” акциядорлик жамия-
ти 434 миллион доллар эвазига Норин дарё-
сининг Уйчи тумани ҳудудидан ўтувчи қис-
мида 228 мегаваттли ГЭС каскадини барпо 
этади. Бунинг натижасида йилига 1 миллиард 
киловатт-соат электр энергияси ишлаб чиқа-
рилади, 310 миллион куб метр газ иқтисод 
қилинади, 430 минг хонадонга электр қувва-
ти узатилади.

— Бу каскад 6 та ГЭСдан иборат бўла-
ди, ҳар бирининг қуввати 38 мегаваттни (9,5 
МВт. қувватли 4 тадан гидроагрегат ўрнати-
лади) ташкил қилади, — дейди “Ўзбекгид-
роэнерго” АЖ бошқаруви раиси Абдуғани 
Сангинов. —  Ушбу истиқболли лойиҳанинг 

ишга туширилиши натижасида йилига ўртача 
1 миллиард 25 миллион киловатт-соат эколо-
гик тоза электр энергияси ишлаб чиқарилади.

Лойиҳа тўлиқ “Ўзбекгидроэнерго” АЖ 
маблағи ҳисобидан молиялаштирилади. 
Дастлабки икки ГЭС 2025-2026 йилларда, 
учинчи ва тўртинчи иншоотлари 2026-2027, 
бешинчи ва олтинчи қувватлари қурилиши 
2027-2028 йилларда амалга оширилади. Ре-
жага мувофиқ, ГЭС-1 ва каскад подстанцияси 
қурилиши 2024-2025 йилларда бажарилади. 
Қурилиш даврида 300, тўлиқ фаолият кўр-
сатгандан сўнг 131 киши доимий иш билан 
таъминланади.

НАМАНГАННИНГ ЭЛЕКТР ЭНЕРГИЯСИГА БЎЛГАН ЭҲТИЁЖИНИ 
ҚОПЛАЙДИ, ОРТГАНИ АНДИЖОН ВА ФАРҒОНАГА ЙЎНАЛТИРИЛАДИ

МИЛЛИЙ ГЭСЛАР КАСКАДИ

“Каскад” сўзи изоҳли луғатдан жой 
олганига анча бўлган. Бунда табиий ёки 
сунъий тарзда яратилган сув оқимининг 
пастга поғонама-поғона  тушиши, шу 
асосда қурилган меъморий иншоотлар 
назарда тутилади. Гиротехника соҳасида 
эса бир дарё оқимида бир-биридан маълум 
масофада жойлашган электростанцияларга 
нисбатан қўлланилади. Юртимизда Қуйи 
Бўзсув, Тошкент, Шаҳрихон, Самарқанд, 
Тўпаланг каби ГЭС каскадлари мавжуд. 
Яқин келажакда улар сафига Норин 
дарёсида барпо этилиши  мўлжалланган 
янги каскад ҳам қўшилади.

Тараққиёт одимлари “Яшил” энергетика

Агар шунга ўхшаш мазмундаги хабарларга эъти-
бор қаратсангиз, уларнинг кўпчилиги водийдан, ху-
сусан, Наманган вилоятидан эканига гувоҳ бўласиз. 
Ҳа, бугунги кунга келиб, кўпчилик бежиз Наманганни 
Хитойга менгзамаяпти. Биринчидан, вилоятнинг қа-
тор текстиль брендлари нафақат юртимиз, балки дунё 
бўйлаб рақобатлаша оладиган даражада ривожланяпти, 
танилмоқда. Ҳар қандай турдаги қайта ишлашга их-
тисослаштирилган мини-технологияларни ҳам айнан 
Намангандан топасиз. Олмосликларнинг томорқадан 
фойдаланиш омилкорлиги барча маҳаллалар, хонадон-
ларга кириб борган. Умуман олганда, улар бугун барча 
йўналишларда етакчилар қаторида.

Давлатимиз раҳбари ташрифининг ик-
кинчи куни Наманган вилоятини иқтисодий-
ижтимоий ривожлантириш чора-тадбирлари 
муҳокамаси юзасидан йиғилиш бўлиб ўтди.

Одамларнинг меҳнати ва тадбиркорлиги 
билан Наманганда ҳаёт ўзгараётгани қайд 
этилди. Охирги етти йилда вилоят иқтисо-
диёти 2 баробар, экспорт 3 карра ўсиб, аҳо-
ли жон бошига даромад 15,5 миллион сўмга 
етган. 65 триллион сўм инвестиция ҳисобига 
600 минг иш ўрни яратилган.

Лекин ҳали кўп имкониятлар ишга солин-
маган, жойларда камчиликлар ҳам бор. Маса-
лан, вилоят экспортининг 86 фоизи тўқима-
чилик ва мева-сабзавотчилик ҳиссасига тўғри 
келади. Поп, Чортоқ, Норин ва Янгиқўрғонда 
саноатлашиш даражаси паст. Вилоятда 56 
минг томорқада маҳсулот етиштирилмаяпти.

Танқидий руҳда ўтган йиғилишда шу каби 
муаммолар таҳлил қилиниб, имкониятларни 
тўлиқ ишга солиш бўйича вазифалар белги-
ланди.

Давлатимиз раҳбари энг асосий масала 
аҳоли бандлигини таъминлаш ва даромадини 
ошириш эканини таъкидлади.

Сайхунобод тажрибаси асосида Наман-
ганда ҳам катта ҳаракат бошланган. Вилоят-
нинг 14 та туманидаги 788 та маҳаллага банк 
филиаллари бириктирилган. Улар “маҳалла 
еттилиги” билан бирга хонадонлардаги им-
кониятларни, оиланинг хоҳиш-истакларини 
ўрганмоқда.

Биринчи босқичда кам даромадли 4 минг-
та хонадон танлаб олиниб, оила аъзолари жон 
бошига ойлик даромадни 2 миллион сўмгача 
ошириш чоралари кўрилади. Кейинги бос-
қичда яна 4 мингтасига молиявий, техник, 
маслаҳат ва бошқа кўринишдаги амалий ёр-
дам берилади. Маҳаллаларда гулчилик, ба-
лиқчилик, асаларичилик, чорвачилик, узум-
чилик, қулупнай ва картошка етиштириш 

имконияти, айниқса, яхши. Бунга имтиёзли 
кредитлар ажратилади.

— Бу ишларни ким қилиши керак? 
 Президент вакили бўлган ҳокимлар, сектор 
раҳбарлари, 5 мингдан ортиқ иқтисодий идо-
ра ходимлари, маҳалладаги “еттилик” қили-
ши лозим. Бунинг учун барча масъуллар ҳар 
бир корхона, тадбиркор ва хонадон билан 
яқиндан ишлайдиган тизимни йўлга қўйиши 
керак, — деди давлатимиз раҳбари.

Сўнгги йилларда тўқимачиликда 
 хомашёни тўлиқ қайта ишлаш йўлга қўйи-
либ, экспорт ҳажми 1 миллиарддан 4 мил-
лиард долларга кўпайди. Худди шундай, 
заргарликда ҳам салоҳият ҳозиргидан анча 
юқори. Юртимизда йилига 100 тонна олтин 
қазиб олинмоқда. Лекин унинг атиги 6 фоизи 
қайта ишланиб, бор-йўғи 78 миллион доллар 
экспорт бўлган.

Шу боис, тадбиркорлар учун алоҳида 
шароитларга эга заргарлик зоналари ташкил 
қилиниши айтилди. Соҳага хомашё етказиш, 
мутахассис тайёрлаш, ишлаб чиқариш зан-
жири ва сотиш тизими бутунлай қайта кўриб 
чиқилади. Бу борада қонунчиликка ҳам так-
лифлар киритилади.

Тўла фойдаланилмаётган имкониятлар 
яна йўллар ва туризмдир. Ангрен шаҳридан 
то Тўрақўрғонгача 100 километр юрилади, 
автомобиль оқими кунига 10 мингдан оша-
ди. Тадбиркорлар бу йўл бўйида ошхоналар, 
савдо ва хизмат кўрсатиш шохобчаларини 
кўпайтириб, 10 минг аҳолини доимий банд 
қилишга тайёр. Буни тартибли ташкил қилиш 
учун мастер-режа ишлаб чиқиб, ерларни аук-
ционга чиқариш вазифаси қўйилди.

Наманган вилоятининг тоғли ва хушман-
зара ҳудудларида туризмни ривожлантириш, 
сайёҳларга қулайлик яратиш учун авиа ва 
темир йўл қатновларини кўпайтириш зарур-
лиги айтилди.

Вилоятда саноат салоҳияти ҳам юқори. 
Сўнгги йилларда 72 та кичик ва ёшлар саноат 
зоналари ишга тушди.

Лекин 16 та саноат зонасида 78 гектарда 
қўшимча лойиҳа жойлаштириш имконияти 
бор. 29 та норуда конига саноат кириб борма-
ган. Вилоятнинг қўшни давлатларга экспорти 
568 миллион доллар. Бу бор имкониятга мут-
лақо тўғри келмайди.

Шу боис, конларни савдога чиқариш, қў-
шимча божхона постлари ва савдо уйлари 
очиш, Наманган халқаро аэропортида юк 
терминали ва Қамчиқ довонига яқин жойда 
логистика маркази ташкил этиш чоралари 
белгиланди. Тўқимачилик, чарм-пойабзал, 
заргарлик, электр техникаси, қурилиш мате-
риаллари тармоқларидаги лойиҳалар бўйича 
кўрсатмалар берилди.

Куни кеча Норин дарёсида ГЭСлар кас-
кади, Поп туманида минг мегаваттли 2 та 
қуёш электр станцияси қурилиши бошланди. 
Келгуси йилда Катта Андижон каналида 51 
мегаваттли кичик ГЭСлар каскади ҳам ишга 
туширилиши режалаштирилган. Буни давом 
эттириб, гидроэнергетикани ҳар бир сой, ҳар 
бир маҳаллага олиб кирадиган тизим қилиш 
муҳимлиги қайд этилди.

Қишлоқ хўжалигидаги масалалар муҳо-
кама қилинар экан, каналларни бетонлаш, 
сув тежовчи технологияларни жорий қилиш 
ишлари мутлақо қониқарсиз экани кўрсатиб 
ўтилди.

Учқўрғон, Поп, Уйчи ва Мингбулоқда 
Словения тажрибаси асосида интенсив ба-
лиқчилик йўлга қўйилиши, бу тармоқда 4 та 
йирик лойиҳа ишга туширилиши айтилди.

Наманганда 1,5 миллион тонна мева-саб-
завотдан 10 фоизи экспорт қилинган. Агар 
иш тўғри ташкил қилинса, экспортини 3-5 
баробар ошириш мумкин. Шу мақсадда ви-
лоят мева-сабзавот экспорти географияси 

Хитой, Германия, Италия, Испания ва Араб 
давлатларига кенгайтирилади. 54 минг гектар 
ернинг агрокимёвий харитаси ишлаб чиқи-
либ, 18 минг гектари “GSP+” талабларига 
мослаштирилади.

Вилоятда мева-сабзавот, гўшт ва сутни 
қайта ишлаш даражаси ҳам кам. Масалан, 
Косонсой ва Чортоқ мева-сабзавотчиликка 
ихтисослашган бўлса-да, бирорта қайта иш-
лаш корхонаси йўқ.

Шу боис, бу йўналишда 141 миллион 
долларлик 62 та лойиҳа ишга туширилади. 
 Косонсой ва Попда йирик чорвачилик клас-
терлари ташкил этилади.

Шаҳар ва маҳаллалар инфратузилмасини 
яхшилаш вазифалари ҳам жуда муҳим. Бугун-
ги кунда 200 минг аҳоли учун Янги  Наманган 
шаҳри қурилмоқда. Энди Чуст ва Поп тума-
нида 10 минг аҳоли учун “Янги Ўзбекистон” 
массивлари, яна 20 минг хонадонли турар 
жойлар, IT-парк ва боғ барпо этилади.

Туманларда ичимлик суви таъминотини 
яхшилаш, йўллар қуриш ва таъмирлаш вази-
фалари белгиланди.

Вилоятдаги 16 та ихтисослашган тиббиёт 
маркази негизида иккита — биринчи ва ик-
кинчи Наманган тиббиёт марказлари ташкил 
этилади. Бунда шошилинч ва бошқа тиббий 
хизматлар, диагностик текширувлар ҳамда 
тор соҳа мутахассисларини бир жойга жам-
лаш, аҳолига туну кун хизмат кўрсатиш им-
кони яратилади.

Олий ўқув юртларида таълим сифатини 
ошириш, ёшлар ва хотин-қизлар бандлигини 
таъминлаш вазифаларига ҳам тўхталиб ўтил-
ди.

Йиғилишда муҳокама қилинган масала-
лар юзасидан вилоят ва туман ҳокимлари, 
вазирлар ахборот берди. Видеоалоқа орқали 
туманлар жамоатчилиги билан самимий му-
лоқот бўлди.

Давлатимиз раҳбари ташаббуси билан 
2017 йилда Тўрақўрғон туманида Исҳоқхон 
Ибрат номидаги ижод мактаби, боғ ва музей 
барпо этилган эди.

Шавкат Мирзиёев 2021 йилда наманган-
лик сайловчилар билан учрашувда жадид бо-
бомиз номида чет тиллари олийгоҳи ташкил 
қилиш мақсадини айтганди. Бу ҳаётга кўчиб, 
2022 йилда Тўрақўрғон туманида шундай 
институт ташкил топди.

Институтда жаҳон тиллари факультети, 
6 та кафедра ва 16 та таълим йўналиши бор. 
Ҳозирда икки босқичда 1 минг 523 нафар та-
лаба сабоқ олмоқда. Келгуси йилларда улар-
нинг сони яна ортади.

Шунинг учун Янги Наманган ҳудудида 5 
гектар жойда олийгоҳ учун янги кампус қу-
рилмоқда.

Президентимиз ушбу бунёдкорлик ишла-
рини кўздан кечирди.

Ҳозирда минг ўринли ўқув биноси, спорт 
зали, ошхона қад ростлаган. Уларни шу йил 
августда фойдаланишга топшириш режалаш-
тирилган. Кейинги босқичларда талабалар 
ётоқхонаси ва яна бир ўқув биноси барпо қи-
линиши кўзда тутилган.

Президентимиз шу ерда Янги Наманган 
шаҳри босқичлари бўйича тақдимот билан 
танишди.

Унинг қурилиши икки йил олдин бошлан-
ган эди. Бугунги кунда 2 минг 764 та хона-
донли кўп қаватли уй-жойлар барпо этилган, 
яна 648 та хонадонли уйлар қурилмоқда.

Бу шаҳар 200 минг аҳолига мўлжаллан-
ган. Унда боғча, мактаб ва бошқа ижтимоий 
муассасалар, иш ўринлари учун саноат зона-
си бўлади. “Янги Ўзбекистон боғи” ҳам шу 
ерда барпо этилади.

Давлатимиз раҳбари бу қулайлик, хавф-
сизлик, сифатли эксплуатацияни мужассам 
этган ақлли шаҳар бўлиши кераклигини 

таъкидлади. Шу боис, лойиҳани яна бир бор 
синчиклаб кўриб чиқиш, сифат назоратини 
кучайтириш бўйича кўрсатмалар берилди.

Шундан сўнг Президент Шавкат 
 Мирзиёев Наманган халқаро аэропорти-
ни модернизация қилиш лойиҳаси билан 
 танишди.

Фарғона водийсидан мамлакатимиз во-
ҳаларига довон орқали ўтилади. Поезд қат-
новлари ҳамма йўналишларда ҳам эмас. Шу 
боис, мазкур аэропорт инфратузилмасини 
янгилашни ҳаётнинг ўзи тақозо қилмоқда. Бу 
тадбиркорлик, транспорт хизматлари ва ту-
ризм ривожига катта туртки беради.

Лойиҳа доирасида юк терминали, кей-
теринг, ёнилғи қуйиш мажмуаси ва бошқа 
хўжалик бинолари қурилиши режалаш-
тирилган. Шунингдек, аэропортнинг йў-
ловчи терминали қуввати соатига 1 минг 
нафарга етказилади. Юк терминали тад-
биркорлик, экспорт ва транзит салоҳияти-
ни оширади. 

Шу билан бирга, махсус сервис техника-
лари парки янгиланади. Бу исталган турдаги 
самолётларни қабул қилиш ва уларга хизмат 
кўрсатиш имконини яратади.

Давлатимиз раҳбари аэропортнинг сама-
радорлигини ошириш бўйича кўрсатмалар 
берди. Маҳаллий ва халқаро рейсларни кў-
пайтириш, логистика имкониятларидан тўла 
фойдаланиш зарурлигини таъкидлади. Чип-
талар нархини аҳолига қулай қилиш асосий 
вазифа этиб қўйилди.

Шу билан Президент Шавкат Мирзиёев-
нинг Наманган вилоятига ташрифи якун-
ланди.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари

²АЛОЛ МЕ²НАТ ВА О¯ИЛОНА ТАДБИРКОРЛИК БИЛАН ОДАМЛАР ²АЁТИ  
ªЗГАРЯПТИ, БАНДЛИГИ ТАЪМИНЛАНИБ, ДАРОМАДИ ЯХШИЛАНЯПТИ

Ўзбекистон Республикаси Президенти Шавкат Мирзиёев 25-26 март кунлари Наманган вилоятида бўлди.

ЗАРГАРОНА МЕ²НАТ ²ОСИЛАСИ
ЁХУД ҚЎШИЛГАН ҚИЙМАТ ЗАНЖИРИ ИҚТИСОДИЁТГА, 

АҲОЛИ ФАРОВОНЛИГИГА КАТТА НАФ КЕЛТИРАДИ 
Бундан 15-20 йиллар илгари ривожланган 
давлатларда катта бир компания миқёсида 
ишлаб чиқарилаётган маиший техникалар, 
саноат маҳсулотларини Хитой оддий уй, кичик 
бир цех шароитида ишлаб чиқараётганини 
кўриб, аксариятимиз “Хитойликлар бало-да”, 
дердик. Бугун эса ижтимоий тармоқларда худди 
шундай маҳсулотларни айни шароитда ишлаб 
чиқараётган, ҳатто ўз автомобили ва тракторини 
яратган кўпчилик юртдошларимизни кўриб, 
очиғи, қувоняпмиз.

Жорий йилда миллий иқтисодиётда ялпи ички маҳсулот ҳажмини камида 6 фоиз ошириб, 
100 миллиард долларга етказиш, мазкур устувор вазифа ижросини таъминлашда “иқтисодий 

комплекс раҳбарлари ва давлат корхоналари учун 2024 йил — таннархни қисқартириш ва 
самарадорлик йили бўлиши лозимлиги” белгилангани, айниқса, аҳамиятли.

2 СИЁСАТ

Ёшлар ва бизнес алоҳида ҳамда бир вақт-
нинг ўзида уйғун тушунчалардир. Таҳлил-
ларга кўра, ҳозир ўсиб бораётган ёш авлодда 
тадбиркорлик, бизнес соҳаларини эгаллашга 
қобилият юқорироқ. Ёшлар бизнес тушунча-
сини кўпроқ ўзлаштириб, стартап, IT ва бош-
қа янги йўналишлардаги лойиҳаларга фаол 
эгалик қилмоқда. Ёш тадбиркорлар нафақат 
иқтисодий ривожланишга катта ҳисса қўша-
ди, балки янги истиқболлар ва инновацион 
ғоялар олиб киради. Шу жиҳатдан, ёшлар 
ва бизнес тушунчасига юртимиздаги бизнес 
ландшафтини қайта шакллантирувчи ва кела-
жак авлоднинг имкониятларини кенгайтира-
диган юксалиш тенденцияси сифатида қараш 
мумкин. 

Имконият бор жойда ҳаракат 
ҳам фаоллашади

Бизнесни қўллаб-қувватлаш бандлик, иқ-
тисодиётнинг ҳар бир тармоғидаги ривожла-
ниш, эркин бозор иқтисодиёти ва буларнинг 
ортидан аҳоли фаровонлиги ошишига олиб 
келади. Чунки ҳудудларда бизнес қанчалик 
ривожланиб, тадбиркорлар сони ортса, аҳоли 

Маданият Мўйноқдан бошланади, деган эди 
Президентимиз. Мана, бугун Мўйноқ таниб 
бўлмас даражада ўзгарди. Энг асосийси, мўй-
ноқликларнинг турмуш тарзи, дунёқараши ўз-
гарди, эртанги кунга ишончи ортмоқда. 

Мактабимизда 1200 дан зиёд ўқув-
чи таҳсил олади. Улар билан турли ки-
тобхонлик тадбирлари ўтказиб кела-
миз. Биз томонларда китоб мутолааси 
аксарият ёшу қари учун севимли маш-
ғулот. Тириклик учун сув, озиқ-овқат 
қанчалик зарур бўлса, нуроталиклар 
учун китоб мутолааси шунчалик зару-
ратга айланган.

Уч-тўрт қаторлик хабар ўқиш 
 оммалашган бугунги кунда-я, дея 
инкор этишга шошилманг. Яхшиси, 
Нуротага бир келинг, кутубхонамиз-
дан қиёс, ўзингиз кўрасиз. Инчунин, 
теварак-атрофдаги маҳаллалардан 

Қишлоқ фельдшерлик пункти пастқам де-
ворли мослашган бинода жойлашганди. Аҳоли-
га тиббий хизмат кўрсатиш ўз ҳолича эди. Тиб-
бий жиҳозлар, малакали врачлар етишмаслиги 
аҳоли саломатлигини муҳофаза қилиш борасида 
кўплаб муаммолар келиб чиқишига сабаб бўл-
ган. Оддий қон таҳлилини аниқлаш учун ҳам 
туман марказига боришга мажбур бўлганмиз.

Энди ҳамма нарса тубдан ўзгарди. Қишлоғи-
мизда замонавий тиббиёт маскани қурилиб, аҳо-
ли саломатлигини муҳофаза қилиш билан боғ-
лиқ барча керакли шароитлар яратиб берилди.

Хусусан, мен ишлаётган оилавий поликли-
ника иш тизими рақамлаштирилиб, “Электрон 
поликлиника” ахборот тизими жорий этилгач, 

2024 йил — Ёшлар ва бизнесни қўллаб-қувватлаш йили

Юртимиздаги қулай ишбилармонлик муҳити бизнесга катта 
ишонч, имкониятлар бермоқда. Ҳатто Ўзбекистон тадбиркорлар 
юртига айланганини хорижликлар ҳам эътироф қилмоқда. 
Аҳамиятлиси, бу ютуқлар вақтинчалик эмас, мунтазамлик касб 
этаётир. Бунинг исботи: 2024 йил — Ёшлар ва бизнесни қўллаб-
қувватлаш йили деб эълон қилинди. Вазифалар ҳам шунга 
монанд белгилаб олинди. Аввало, юртимиз аҳолисининг  
60 фоиздан кўпроғини ташкил этадиган ёшлар ва 
иқтисодиётнинг чин маънодаги локомотивига айланган бизнес 
соҳасини янада қўллаб-қувватлаш мақсад қилинган. 

бандлигини таъминлаш, турмуш фаровонли-
гини ошириш, иқтисодий ўсиш шунча юқо-
рилаб боради. Айни чоғда мамлакатимизда 
ҳар йили яратилаётган иш ўринларининг 
90 фоизи хусусий сектор ҳиссасига тўғри 

 келяпти. Ушбу тармоқда 5 миллиондан зиёд 
аҳоли, айниқса, ёшларимиз меҳнат қилаётга-
ни хусусий бизнеснинг нафақат иқтисодий, 
балки ижтимоий ҳаётимиздаги ўрни ҳам юк-
салиб бораётганини кўрсатади.

Тадбиркорлик қулай муҳит бўлган жой-
дагина ривожланади. Янги Ўзбекистонда ана 
шу муҳитнинг шаклланиш босқичлари қандай 
фаоллик билан кечган бўлса, соҳани ривожлан-
тириш ҳам шундай шиддат билан давом этяпти. 
Ўтган 2023 йил тадбиркорликни ривожланти-
риш, аҳоли ишбилармонлигини қўллаб-қувват-
лаш, бизнес муҳитини яхшилашга қаратилган 
саъй-ҳаракатларга бой бўлди. Хусусан, янги 
таҳрирда қабул қилинган Конституциямизга 
илк бор қулай инвестиция ва ишбилармонлик 
муҳитини таъминлаш, мулк дахлсизлиги, бозор 
муносабатларини ривожлантириш ва ҳалол ра-
қобат учун шарт-шароитлар яратиш, суд муста-
қиллиги бўйича аниқ нормалар киритилди. Бу-
нинг замирида инсон қадрини улуғлаш, аҳоли 
манфаатларини таъминлаш мақсадлари ётибди. 
Кучли иқтисодиёт барпо этиш бўйича янги ва-
зифаларни муваффақиятли амалга ошириш 
ушбу мақсадларга эришишнинг муҳим омили 
саналади.

Хусусан, жорий йилда миллий иқтисо-
диётда ялпи ички маҳсулот ҳажмини камида 
6 фоиз ошириб, 100 миллиард долларга етка-
зиш, мазкур устувор вазифа ижросини таъ-
минлашда “иқтисодий комплекс раҳбарлари 
ва давлат корхоналари учун 2024 йил — тан-
нархни қисқартириш ва самарадорлик йили 
бўлиши лозимлиги” белгилангани, айниқса, 
аҳамиятли. Бунда харидлар ва логистикани 
самарали ташкил этиш, энергиятежамкор 
лойиҳаларни амалга ошириш, илғор техно-
логияларга асосланган рақамли трансфор-
мацияни жадаллаштириш кабилар миллий 
ишлаб чиқаришда таннарх пасайишига олиб 
келади. Бу, ўз навбатида, халқаро бозорда 

глобал рақобатдошликка ҳам хизмат қилади. 
Ушбу тенденция натижадорлигини кўплаб 
давлатлар тажрибасида кўриш мумкин. 

2024 йилда юртимизда ялпи ички маҳсу-
лот ўсишини камида 6 фоиз, жумладан, са-
ноат маҳсулотлари ўсишини 7 фоиз, бозор 
хизматлари 14,9 фоиз, қишлоқ хўжалиги 4 
фоиз, қурилиш 6,3 фоиз ва экспорт ҳажми 
ўсишини 25 фоиз даражасида таъминлаш бў-
йича вазифалар белгилаб олинган. Бу ҳудуд-
ларда иқтисодиётни диверсификация қилиш, 
лойиҳаларни кўпайтириш бўйича аниқ вази-
фаларни қўяди. Жорий йилда биргина элек-
тротехника, кимё ва фармацевтика тармоқ-
ларини ривожлантириш учун 12 миллиард 
700 миллион долларлик 24 та йирик лойиҳа 
амалга оширилади. Маҳаллий автомобилсоз-
лик саноатида барча мавжуд ва янги ишлаб 
чиқарувчиларга шаффоф ва тенг шароитлар 
яратиш орқали 2024 йилда 450 минг дона 
енгил автомобиль ишлаб чиқаришга эришиш 
кўзда тутилган. Асосий мақсад 2030 йилга 
бориб, саноат ҳажмини икки карра ошириш, 
металлургия, нефть-кимё ва машинасозлик 
каби соҳаларни сифат жиҳатидан мутлақо 
янги даражага кўтаришга қаратилган бўлиб, 
умумий қиймати 150 миллиард долларлик 
500 дан зиёд йирик саноат ва инфратузилма 
лойиҳаси ҳаётга татбиқ этилади.

Иқтисодиётимизга хорижий инвестиция-
ларни жалб этиш, тадбиркорлик ва хусусий 
мулк учун кенг имкониятлар яратишни янада 
кучайтириш бўйича ҳам аниқ йўналишлар бел-
гилаб олинган. Жумладан, иқтисодиёт тармоқ-
ларига хорижий инвестицияларни жалб қилиш-
ни кенгайтириш орқали ҳудудларнинг саноат 
ва ишлаб чиқариш салоҳияти оширилиб, 35,5 
миллиард долларлик хорижий инвестициялар 
ўзлаштирилади. Натижада 309 та йирик ишлаб 
чиқариш объекти ва қуввати ишга туширилиб, 
36 мингта янги иш ўрни очилади.

Ҳар бирининг ҳиссаси улкан

Бугун тадбиркорлик энг катта ва айни 
пайтда миллий иқтисодиётимизнинг муҳим 
йўналишларидан бирига айланган. Барча 
тармоқларда ишбилармонлик муҳити яра-
тилиб, кичик ва ўрта бизнес ҳаётимизга 
жадал кириб келди. Ўтган йили юртимизда 
рўйхатдан ўтган биргина кичик тадбиркор-
лик субъектлари сони 600 мингдан ошгани 
бунинг яққол мисоли. 

Чунки янги Ўзбекистонда тадбиркор 
давлатнинг ишончли ҳамкори, давлат эса 
ҳар бир бизнес вакилининг яқин дўстидир. 
Давлат бизнес вакилларига қўл узатди, 
уларга катта ишонч билдирди, ҳар қадами-
да қўллаб-қувватлади. Бу қўллаб-қувватлов 
фақат молиявий манбалар, қўшимча им-
тиёзлардангина иборат эмас, балки бизнес 
вакилларининг муаммолари тингланиб, 
уларга ечим берилаётгани, таклифлар иш-
лаб чиқилаётганида ҳам кўзга ташланади.

Табиийки, барча соҳаларда бўлгани каби 
миллий иқтисодиётда ҳам тадбиркорларни 
қийнайдиган муаммолар мавжуд. Шулар-
дан бири яширин иқтисодиётдир. Унинг 
кўламини қисқартириш мақсадида 2024 
йилдан Бош прокуратура ҳузуридаги Иқти-
содий жиноятларга қарши курашиш депар-
таментига қўшимча ваколатлар берилди. 
Энди яширин иқтисодиётга сабаб бўлаёт-
ган омилларни таҳлил этиш асносида қа-
рорлар қабул қилиш лозим.

Бизнеснинг акциядорлик жамияти шак-
лида ривожланиши кўпроқ ошкоралик ва 
шаффофлик принципларига асосланади. 
Шу боис, масъулияти чекланган жамиятлар-
нинг акциядорлик жамиятларига айланиши 
муҳим. Бу ҳам яширин иқтисодиёт кескин 
камайишини таъминлайди. Қолаверса, иқ-
тисодий тараққиётда соғлом  рақобат зарур. 

Самариддин ЭЛМИРЗАЕВ,
иқтисодиёт фанлари доктори, 
профессор

Муносабат

МАДАНИЯТ МªЙНО¯ДАН БОШЛАНЯПТИ

Орол денгизи деса, барчанинг 
кўз олдига аянчли аҳвол тасвири 
келади. Лекин кейинги 5-6 
йил ичида Орол денгизининг 
қуриган тубида пайдо бўлган 
яшил қопламалар осмонга 
кўтарилаётган туз ва чанг-
тўзонни муайян миқдорда 
тўхтатди. Айниқса, Мўйноқ 
тумани янгиланишга, яшаришга 
юз бургани тарихий воқеа бўлди.

Амангелди ЖАКЕТОВ, 
Мўйноқ туманидаги “Учсой” 
овул фуқаролар йиғини раиси, 
“Дўстлик” ордени соҳиби

Бугунги кунда аҳоли, айниқса, ёшларни юк-
сак маънавият руҳида тарбиялаш йўлида ту-
манимизда самарали ишлар қилинмоқда. “Ма-
ҳалла еттилиги” ташкил этилиши эса ҳар бир 
хонадон, ҳар бир фуқаро билан яқиндан ишлаш-

га имконият бермоқда. Бизнинг “Учсой” овул 
фуқаролар йиғини туман миқёсида энг намуна-
ли фуқаролар йиғинларидан бири, деб бемалол 
айта оламиз. 

Ушбу маҳаллага 2019 йилдан буён раис-
ман. Маҳалламиз аҳли жуда иноқ. 339 оилада 
1700 дан зиёд кўпмиллатли аҳоли оғизбирчи-
лик асосида меҳнат қилиб, дўстона муноса-
батда яшаб келмоқда. Аҳиллик ва ҳамжиҳат-
лик самараси ўлароқ, 2023 йилда тумандаги 
“Энг намунали маҳалла” деб топилдик. Ҳу-
дудимизда 1 та мактаб, 2 та болалар боғчаси,  
1 та спорт майдончаси, 1 та поликлиника,  
20 га яқин савдо ва 5 маиший хизмат кўрса-
тиш шохобчаси фаолият юритмоқда. 

Маҳалла аҳли олдинлари, асосан, балиқ-
чилик билан шуғулланиб келган бўлса, Орол 
денгизи орқага чекингандан сўнг чорвачилик 
асосий юмушига айланди. Шунингдек, ҳудуди-
мизда газ кони бор. Бундан ташқари, Орол ден-
гизидан 100 фоиз экспортга йўналтирилаётган 
артемия қурти овланади. 

Ўтган йили мавжуд муаммоларни бартараф 
этиш мақсадида маҳалламизга 500 миллион сўм 

ажратилди. Ушбу маблағ ҳисобидан аҳолини 
қийнаб келаётган муаммолардан бири — кўча-
ларга тунги ёритиш чироқлари, “Обод ва хавф-
сиз” маҳалла тамойили доирасида кузатув каме-
ралари ўрнатилди. 

Ишсиз аҳоли бандлигини таъминлаш мақса-
дида 10 та оилага имтиёзли кредит ажратилди. 
Умуман олганда, кейинги уч йилда маҳалла-
мизда 20 га яқин тадбиркорлик субъекти давлат 
рўйхатидан ўтиб, фаолиятини бошлади. 

Ҳомийлик маблағлари ҳисобидан 1 мил-
лиард 400 миллион сўмга болалар спорт зали ва 
100 миллион сўмга 2 та кам таъминланган оила-
нинг турар жойи қайта қуриб берилди.

Бир сўз билан айтганда, бугун маданият Мўй-
ноқдан бошланяпти. Бунда оз бўлса-да, ҳиссам 
борлигидан хурсандман. Айниқса, камтарона 
меҳнатимиз юқори баҳоланиб, давлатимизнинг 
юксак мукофоти — “Дўстлик” орденига лойиқ 
кўрилганимдан беҳад қувончдаман. Маҳалла-
мизда яшаётган барча миллат вакилларининг 
дўстлиги, ўзаро ҳамжиҳатлиги ва тотувлигини 
янада мустаҳкамлаш йўлида бор куч-ғайрати-
мизни аямаймиз.

ДАРДИГА МАЛ²АМ ТОПГАНЛАРНИ 
КªРСАМ, ¯УВОНАМАН

Қўшни Қирғизистондан Олтиариқ туманидаги Жонибек қишлоғига келин 
бўлиб тушганимга 31 йил бўлди. Қизилқия шаҳридаги тиббиёт билим 
юртини тамомлаб, қишлоқ фельдшерлик пунктида иш бошлаганман. Шу 
боис бўлса керак, ҳамқишлоқларим билан тез тил топишиб кетганман. 
Қишлоғимиз туман марказидан 15 километр олисда.

Айнур ШАКИРОВА, 
Олтиариқ туманидаги 89-оилавий поликлиника 
патронаж ҳамшираси, “Дўстлик” ордени соҳиби

касалликни эрта аниқлаш, даволаш кескин ях-
шиланди. Ҳар бир маҳалла кесимида тиббиёт 
бригадалари ташкил этилди. Бугунги кунда 
1100 аҳолига тиббий хизмат кўрсатиб келяпмиз.

Шу кунга қадар тиббий ёрдам сўраб муро-
жаат қилган аксарият  юртдошларимизни ши-
фокор назоратидан ўтишга йўналтириш билан 
чекланганмиз. Энди эса масофадан туриб ҳам 
малакали шифокорлар билан мулоқот қилиш, 
ташхис қўйиш, даволаш шароитлари яратилди.

Фуқаролар “Электрон поликлиника” орқали 
рўйхатга олингач, оилавий шифокорга йўналти-
рилади. Шифокор бемор учун зарур текширув-
ларни белгилаб бергач, шу асосда тор соҳа му-
тахассислари ёки лаборатор анализ топшириши 

мумкин. Лаборатория ходими мазкур маълумот-
ларга асосланиб, бемордан керакли таҳлиллар-
ни олади ва қайта шифокорга юборади. Бу жа-
раён бемор ва шифокор вақтини тежаб, тиббий 
маълумотларни хавфсиз сақлаш имконини бер-
моқда. Беморнинг барча таҳлиллари  элек   трон 
тарзда оилавий шифокорга кўриниб  туради. У 

шунга асосланиб мурожаатчига электрон ре-
цепт беради. Шу асосда поликлиниканинг ўзи-
дан буюрилган дорини олиши ҳам электрон 
тарзда назорат қилинади. 

Барча ҳолатларни кўп тармоқли марказий по-
ликлиникадаги кенг доирадаги мутахассислар 
бевосита назорат қилиб, ташхис ва даволаш би-
лан боғлиқ жараёнларда зарур тавсиялар бериш 
имкониятига эга. Фуқаролар эса тиббий таҳлил-
ларини, касаллик тарихини уйда ўтирган ҳолда 
онлайн тарзда кузатиб туради. 

Шифокор кўригига йўналтирилган беморлар 
ҳам электрон тарзда рўйхатга қўйилиб, белги-
ланган вақтда шифокор кўригига боради. 

Саккиз йилдан буён патронаж ҳамшира бў-
либ ишлайман. Авваллари иш усулимиз жуда 
мураккаб эди. Беморга эътибордан кўра ортиқча 
қоғозбозлик кўп бўлган. Бугун эътиборни кўп-
роқ беморларга қаратиш талаб этиляпти.  Чунки 
патронаж мавжуд хавфни эрта аниқлаб, барта-
раф этмаса, бемор оғир ҳолатга тушиб қолиши 
мумкин. Шу мақсадда аҳоли ўртасида соғлом 
турмуш тарзига риоя қилиш, касалликни даво-
лагандан кўра олдини олиш, тўғри овқатланиш, 
ёш болалар, хотин-қизлар саломатлигини мус-
таҳкамлаш билан боғлиқ тарғибот-ташвиқот 
ишларига алоҳида эътибор беряпмиз.

Маҳалла тизими ходимлари куни муноса-
бати билан “Дўстлик” ордени олдим. Очиғи, 
бундан қанчалик қувонганимни сўз билан ифо-
далаш қийин.

Камтарона меҳнат ва изланишларим қадрла-
ниб, давлатимизнинг юксак мукофотига муно-
сиб кўрилганимдан фахрланаман. Бу эътибор 
ва рағбат янги мақсад ва режалар сари ундайди.

Юртимизнинг гўзал,  
мислсиз табиий бойликлар, 
бепоён қир-адирларга  
эга ҳудудларидан  
бири – Нурота туманидаги 
18-ихтисослаштирилган 
мактабда 32 йилдан 
буён кутубхоначи бўлиб 
ишлайман. Мактабимиз 
кутубхонаси ўқувчилар билан 
бирга атрофдаги маҳаллалар 
аҳолиси учун ҳам зиё 
улашувчи маскан сифатида 
хизмат кўрсатади. 

Адолат СОЛИЕВА,
Нурота туманидаги 
18-ихтисослаштирилган 
мактаб кутубхоначиси, 
“Шуҳрат” медали соҳиби

мингдан зиёд аҳоли кутубхонамизга 
аъзо. Шунчаки аъзо эмас, бу маскан 
уларнинг мунтазам келувчи севимли 
жойи. Шунинг учун доимо маҳалла-
дошларимиз ва ўқувчилар билан гав-
жум бўлади.

Ишониш қийиндир, лекин бизда ки-
тобхонларнинг кўплиги ҳисобига ҳат-
токи бадиий адабиётлар етишмаслиги 
ҳам бор эди. Навоий вилояти ҳокими 
мактабимизга келганида айнан шу ма-
салада ёрдам сўрадим. Мурожаатим 
тез фурсатда ижобий ҳал этилиб, ку-
тубхонамиз яна 2 мингта янги адабиёт 
билан бойиди.

Фондимизни янада бойитиш мақса-
дида ҳозир “Ўқиган мактабимга китоб 
совға қиламан”, “Фарзандимга китоб 
совға қиламан” каби акциялар ўтказ-
япмиз. Натижада кутубхонамиз йил 
сайин бойияпти. 

22 март — Маҳалла тизими ходим-
лари куни муносабати билан “Шуҳрат” 
медали билан тақдирланганим мен 
учун кутилмаган ва ҳаётимдаги энг қу-
вончли воқеа бўлди. 

Албатта, меҳнатнинг муносиб 
рағбати кишига масъулият юклаши 
билан бирга келгуси ишларга ҳам 
куч бағишлайди. Айни вақтда аҳоли 
ва ўқувчилар ўртасида китобхонлик-
ни янада оммалаштириш мақсадида 
янги режалар бўйича ишлаяпман. 
Ҳар ҳафта “Бир ҳафтада бир китоб”, 
“Энг яхши китобхон” ва “Энг фаол 
аъзо” танловларини ўтказяпмиз, ғо-
либларга янги бадиий адабиётлар 
совға қиляпмиз. Тўғриси, бу тадбир-
ларнинг натижаси кутилганидан ҳам 
аъло. Маҳалла аҳли ва ўқувчилар 
орасида иштирокчилар сони кундан 
кунга кўпаймоқда.

Кутубхона — муқаддас даргоҳ, зиё 
улашувчи маскан. Азалдан халқимиз 
кутубхонага интилган ва билимларини 
бойитган. Узоқ йиллик фаолиятимда 
бу даргоҳ мен учун янада қадрли бўл-
ди, иккинчи уйимга айланди. Китоб-
хонлар кўпайса, хурсанд бўламан, агар 
муайян муддат камайишни бошласа, 
дарҳол масканимизни янги адабиётлар 
билан бойитиш ҳаракатига тушаман.

Умуман олганда, давлатимизнинг 
ушбу юксак мукофоти ва албатта, 
ишончидан жуда хурсандман. Олис 
тумандаги бир кутубхоначи ҳам эъти-
бордан четда эмаслигини ҳис қилдим. 
Бундан кейин янгича шижоат билан 
маҳаллалар аҳолиси ва ўқувчилар ора-
сида маънавият, билим улашишда да-
вом этаман. 

ОЛИС ТУМАНДАГИ 
КУТУБХОНАЧИ ҲАМ 
ЭЪТИБОРДАН ЧЕТДА 

ЭМАСЛИГИНИ ҲИС ҚИЛДИМ

ЯНГИ ДАВРНИНГ 
ЮКСАЛИШ ТЕНДЕНЦИЯСИ 

Бунинг учун иқтисодиётнинг давлат секто-
ри ва хусусий секторнинг тенг шароитда 
ишлаш тизимини жорий қилиш талаб эти-
лади. Хусусан, кредитлаш, солиққа тортиш, 
ташқи иқтисодий фаолият (божхона) билан 
боғлиқ амалиётларда ўзаро тенг шароитни 
таъминлашга устувор даражада эътибор қа-
ратиш мақсадга мувофиқ. Унинг натижаси 
бизнес фаоллиги туфайли миллий иқтисо-
диётда хорижий инвестицияларни жалб 
қилиш, аҳоли бандлигини таъминлаш, экс-
порт салоҳиятини ошириш кабиларда на-
моён бўлади. 

Умуман, соҳадаги ана шундай муаммо-
лар бирин-кетин ўз ечимини топяпти. Му-
ҳими, улар қоғозда эмас, амалда акс этиб, 
тадбиркорлар фаолиятида сезилмоқда. 
Янги 2024 йил ҳам, ўз номига мос ҳолда 
фидойи, ишнинг кўзини биладиган тад-
биркорлар учун яхши янгиликлар билан 
бошланди. Хусусан, Тадбиркорларнинг 
барқарорлик рейтингига кўра, рейтинги 
юқори корхоналар барча турдаги солиқ тек-
ширувларидан озод қилинади. Шунингдек, 
бир-бирини такрорловчи ҳисоботлар ту-
гатилиб, барча ҳисоботлар ягона электрон 
тизим орқали тақдим этиладиган бўлди, ҳи-
соботларнинг қоғоз шакли бекор қилинди. 
Санайверсак, имконият ва имтиёзлар кўп. 
Яна булар ҳақида гапирганда ёки ёзганда 
бизнес соҳасидан узоқ кишилар учун оддий 
ҳисоботдек туюлиши мумкин. Аммо битта 
бўлса ҳам иш ўрни яратиб, тадбиркорлик 
қилаётган одам борки, имтиёзларни кўриб, 
билиб турибди, улардан унумли фойдалан-
япти. Аҳамиятлиси, жорий йилда миллий 
иқтисодиётимизда трансформация жараён-
лари янада жадаллашади ва муҳим ислоҳот-
лар ҳали олдинда.

Шу ўринда, давлатимиз раҳбарининг 
бизнес вакилларига қарата айтган “Ҳар бир 
мамлакатда тадбиркорлар катта куч-қудрат 
бўлиб келган.  Ўзбекистонимизда ҳам иқ-
тисодиётни ривожлантириш, иш ўринлари 
яратиш, камбағалликни қисқартириш, ма-
ҳаллаларни обод этишга ҳаракат қиляпмиз. 
Бунга энг катта ҳисса қўшаётган ким? Тад-
биркорлар! Сизлар ҳар бирингиз қаҳрамон-
сиз, фидойисиз. Биз сизлар билан фахрла-
намиз”, деб айтган сўзлари ёдимга тушди. 
Чиндан ҳам бугун тадбиркорлар замонамиз 
қаҳрамонларига айланди. Уларнинг фао-
лияти, айниқса, ёш ишбилармонлар иқ-
тисодиёт ривожида катта кучдир. Бизнес 
вакиллари яратаётган иш ўринлари эса ўн-
лаб, юзлаб оилаларга даромад, фаровонлик 
олиб киряпти.

Келгуси икки йилда экспортни бир миллиард долларга етказиш режаланган. 
Бунинг учун 13 тонна олтин қуйма эмас, тайёр заргарлик маҳсулоти сифатида қайта 

ишланиб, экспорт қилинади.

2024 йил 27 март, 61-сон

Иккинчидан, Наманган вилоятининг 
яқин-яқингача саноат билан боғлиқлик жиҳа-
ти кам эди. Шунинг учун ҳам водийдаги энг 
қулай жойлашув ҳамда инфратузилмага эга 
вилоятнинг иқтисодий кўрсаткичлари бундан 
олти-етти йил муқаддам ҳам энг қуйи ўрин-
ларда турарди. 

Келинг, шу ўринда, умумийликдан кон-
кретликка ўтиб, фикримизни аниқ фактлар, 
иқтисодий кўрсаткичлар мисолида давом 
эттирсак. 2016 йилда вилоятдаги саноат кор-
хоналари томонидан 3,4 триллион сўмлик 
маҳсулот ишлаб чиқарилган. Кейинги етти 
йил ичида бу кўрсаткич 6 баробар ўсиб, 2023 
йилда қарийб 21 триллион сўмга етди.

Ўша йиллари вилоятдаги саноат корхона-
лари сони 3 мингтага ҳам етмасди, ҳозир эса 
беш мингга яқин корхона шу йўналишда фао-
лият юритмоқда. Ўтган йили ялпи ҳудудий 
маҳсулот ҳажми илк бор 47 триллион сўмдан 
ошди. Ҳолбуки, 2016 йилда бу рақам 13 трил-
лион сўмга ҳам етмаган. Кўриниб турибдики, 
ўсиш 3,6 баробар ортган. 

Ишлаб чиқариш ҳажмига мос равиш-
да ҳудуднинг экспорт салоҳияти ҳам ошиб 
бормоқда. Жумладан, 2016 йилгача вилоят, 
асосан, қўшни давлатларга маҳсулот экспорт 
қилган бўлса, бугун 80 дан ортиқ давлатлар 
билан савдо қилмоқда. Натижада 2023 йилга 
келиб, экспорт кўсаткичи 3,5 баробар ошди. 

Яна бир муҳим жиҳат, мамлакатимизда-
ги энг кичик саноат зоналари ҳам илк бор 
шу вилоятда ташкил этилган. Бугунга ке-
либ вилоятда бундай кичик саноат зоналари 
сони 84 тага етди. Уларда умумий қиймати 
10 триллион сўмдан ортиқ 1245 та лойиҳа 
жойлаштирилган. Қарийб 46 мингта янги 
иш ўрни очилиб, 4,2 триллион сўмлик маҳ-
сулот ишлаб чиқарилди.

Мамлакатимиз олтин қазиб олиш бўйича 
дунёнинг 10 та етакчи давлатларидан бири. 
Юртимизда бу борада улкан имконият ва са-
лоҳият мавжуд. Кейинги йилларда заргарлик 
буюмлари ишлаб чиқариш ҳажми сезиларли 
ўсиб бормоқда. Кичик ҳамда йирик қувватлар 
барпо этилмоқда. Бир сўз билан айтганда, зар-
гарлик ҳунармандликдан саноатга айланяпти.

Давлатимиз раҳбарининг Наманган ви-
лоятига навбатдаги ташрифи чоғида янги ва 
йирик иқтисодий лойиҳаларни рўёбга чи-
қариш, фойдаланилмаётган имкониятларни 
тўла ишга солиш, қайта ишлаш кўламини 
кенгайтириш, аҳоли бандлигини таъминлаш 
билан боғлиқ устувор вазифалар белгиланди-
ки, бу айни пайтгача эришилган ривожланиш 
шиддатини янги поғонага олиб чиқиш, кўр-
саткичларни янада яхшилашга асос яратиши 
билан аҳамиятлидир.

ЗАРГАРЛИК 
ҲУНАРМАНДЛИКДАН 

САНОАТГА АЙЛАНЯПТИ

Заргарлик тез орада иқтисодиётимизнинг 
драйвер соҳаларидан бирига айланиши ке-
рак. Қадимда Наманганнинг заргарлари маш-
ҳур бўлган. Лекин етарли шароит бўлмага-
ни, хомашё сотиб олишдаги қийинчиликлар 
сабаб кўп заргарлар фаолиятини тўхтатган. 
Бори ҳам буюмларни қўлда тайёрлаган. Шу 
туфайли ўтган 15-20 йилда бу турдаги им-
порт маҳсулотлар бозорларимизни эгаллади. 

Президентимизнинг 2019 йил 18 майдаги 
“Ўзбекистон Республикасида заргарлик тар-
моғини жадал ривожлантириш чора-тадбир-
лари тўғрисида”ги фармони соҳа вакиллари-
га кенг имкониятлар очди. Хусусан, ҳужжат 
билан заргарлик буюмлари ишлаб чиқарув-
чиларга кон-металлургия комбинатлари ва 
аҳолидан қимматбаҳо металл парчалари, 
тошлар ва улардан ясалган буюмларни сотиб 
олиш ҳуқуқи берилди. Хориждан замонавий 
технология ва мутахассислар олиб келиш 
қўллаб-қувватланди. 

Давлатимиз раҳбарининг вилоятга таш-
рифи доирасидаги дастлабки манзил — Янги 
Наманган туманидаги “Гавҳар груп” корхо-
наси яратилган ана шундай имкониятлар на-
тижасида вужудга келди. Айни пайтда мазкур 
замонавий корхона йилига 1200 килограмм 
заргарлик буюмларини саноат усулида ишлаб 
чиқариш қувватига эга.

— Заргарликни ривожлантиришдаги энг 
муҳим омил — олтинни Товар-хомашё бир-
жасидан кечиктириб тўлаш шарти асоси-
да сотиб олиш имконияти бўлди, — дейди 
“Гавҳар груп” корхонаси раҳбари Азизбек 
Абдурасулов. —  Бундай имконият заргар 

ЁХУД ҚЎШИЛГАН ҚИЙМАТ ЗАНЖИРИ ИҚТИСОДИЁТГА, 
АҲОЛИ ФАРОВОНЛИГИГА КАТТА НАФ КЕЛТИРАДИ 

тадбиркорларга ишонч берди. “Гавҳар груп” 
ҳам шу тариқа вужудга келди. Туркия, Ита-
лия, АҚШ ва Германиядан замонавий ускуна-
лар олиб келиб, 2022 йилда ишга туширдик. 
Ўтган йили 270 килограмм маҳсулот ишлаб 
чиқардик. 

Заргарлик маҳсулотлари ҳамиша талаб-
гир. Тадбиркор учун эса қўшимча қийматга 
эга маҳсулот. Бугунги кунда корхонада 10 
минг хил дизайндаги заргарлик буюмлари 
ишлаб чиқариш ўзлаштирилган. Чет эл билан 
ҳамкорликда қўл соатларининг тилла корпу-
сини тайёрлаш йўлга қўйилган. Шунингдек, 
бу ерда 3D моделлаштириш орқали буюртма 
асосида исталган кўринишдаги буюмлар-
ни ишлаб чиқариш мумкин. Корхонада ма-
ҳаллий заргарлар билан кооперация йўлга 
қўйилган. Корхонада 100 дан ортиқ аҳоли 
бандлиги таъминланган. Шу ернинг ўзида 
ёшларга ҳунар ҳам ўргатилади. 

Президентимиз заргарлар билан суҳбатда: 
“Мамлакатимизда йилига 100 тонна олтин 
қазиб оляпмиз. Уни заргар тадбиркорларга 
бўлиб тўлаш шарти билан сотишга рухсат бе-
рилган. Очиғи, бундай имкониятлар ҳеч қай-
си давлатда йўқ. Олтин қазиб олинмайдиган 
мамлакатлар биздан кўп экспорт қиляпти. Бу 
соҳада бир оз кечикдик. Шунинг учун ишлаб 
чиқаришга қўшимча шароитлар яратяпмиз. 
Бу ҳали бошланиши. Соҳани ҳали яна ривож-
лантирамиз”, деди. Шунингдек, заргарлик 
буюмлари ишлаб чиқариш учун қўшимча 
шарт-шароитлар яратиш, соҳадаги қонунчи-
ликни такомиллаштириш бўйича топшириқ-
лар берилди.

— 20 йилдан бери заргарлик билан шу-
ғулланаман, — дейди Акбар Отахўжаев. — 
Авваллари маҳсулотни олишда ҳам, сотишда 
ҳам жуда қийналардик. Энг ачинарлиси, ўзи-
мизнинг брендимиз йўқ эди. Тайёрлаган маҳ-
сулотимизни бирорта дўконга олиб борсак, 
уларнинг “Қаерда ишлаб чиқарилган” деган 
саволига жавоб беролмасдик. Ҳунармандлар-
га берилаётган имконият ва эътибор туфайли 
бугун биз ўзимизни қўрқмасдан заргар, деб 
айта оляпмиз. Қолаверса, мана шундай катта, 
барча шароитлар яратилган замонавий завод-
ларда ишлаш имкониятига эга бўлдик.

Келгуси икки йилда экспортни бир мил-
лиард долларга етказиш режаланган. Бунинг 
учун 13 тонна олтин қуйма эмас, тайёр зар-
гарлик маҳсулоти сифатида қайта ишланиб, 
экспорт қилинади.

Заргарлик бўйича етакчилардан бўлган 
Туркияда йилига бор-йўғи 20-30 тонна олтин 
қазиб олинади. Аммо 8 миллиард долларлик 
маҳсулот экспорт қилинади. Ўзбекистонда 
эса экспорт ишлаб чиқариш ҳажмига мос 
эмас. Тўғри, ўсиш бор: 2023 йилда 78,5 мил-
лион долларлик маҳсулот экспорт қилинган. 
Бу 2019 йилдагидан 22 баробар кўп демак-

дир. Лекин қуйма олтинни чуқур қайта иш-
лаш орқали экспорт кўрсаткичларини кескин 
ошириш имконияти мавжуд.

Шу боис, Президентимиз туркиялик иш-
билармонлар билан тажриба алмашиш, соҳа-
ни янада ривожлантиришга қаратилган маса-
лалар юзасидан мулоқот қилди.

— Юртингизда олтин ва заргарлик буюм-
лари ишлаб чиқаришда катта салоҳият ва им-
кониятлар мавжуд, яъни улкан натижаларга 
эришиш мумкин, — дейди Истанбул заргар-
лар палатаси раиси Мустафо Атаик. — Биз 
бор куч ва имкониятларимизни ишга солиб, 
ёрдам беришга тайёрмиз. Бу ерга номдор ус-
таларимиз, ўқитувчиларимизни олиб келиб, 
биргаликда янги лойиҳалар устида ишлай-
миз. Бугун биз Ўзбекистон олтин бизнесида 
янада яхшироқ ўринларга кўтарилиши хусу-
сида фикр алмашдик. Юртингизда олтин экс-

порти ҳажми анчагина паст. Сўнгги икки йил 
ичида бир оз ўсишга эришилаётганига гувоҳ 
бўлиш мумкин. Бошқача айтганда, юртингиз-
да олтинни қайта ишлашга эътибор кучайти-
риляптики, яқин йилларда бу ўз самарасини 
бера бошлайди.

УЙЧИНИНГ “ЎСИШ НУҚТАСИ”

Наманган вилоятида ҳозирги кунга қадар 
қиймати 5,5 триллион сўмлик 909 та лойиҳа 
ишга туширилиб, 50 мингдан ортиқ иш ўрни 
яратилган. Ушбу корхоналар томонидан ўт-
ган йили 5,8 триллион сўмлик саноат маҳсу-
лотлари ишлаб чиқарилиб, 59,5 миллион дол-
ларлик маҳсулот экспортга йўналтирилди.

Давлатимиз раҳбарининг навбатдаги ман-
зили Уйчи туманидаги “Қумтепа” ёшлар ки-
чик саноат зонаси бўлди. 

Ҳозирги кунда бу ерда қиймати 4,3 
триллион сўмлик 336 та лойиҳа амалга 
ошириляпти, 14 мингдан ортиқ иш ўрни 
очиш режалаштирилган.

Маҳаллаларда шаклланган касб-ҳунар-
ларни ривожлантириб, драйверга айланти-
риш, шу орқали аҳоли бандлиги ва даромад-
ларини ошириш давлат сиёсати даражасига 
кўтарилган. Уйчи туманидаги Қумтепа, Деҳ-
қон, Баландариқ ва Жийдакапа маҳаллалари-
да темирчилик шундай йўналишлар сирасига 
киради. 

Яқингача темирчилар учун бўш ер май-
дони йўқ, тадбиркорлар ўз уйида ишларди. 
Ишдаги юқори шовқин сабаб маҳалла аҳли 
улардан норози эди. Шунингдек, одамлар 
мунтазам равишда электр энергиясидан узи-
либ қолар, темирчиларнинг дастгоҳлари эса 

паст босимли кучланишда маҳсулот сифати-
ни таъминлай олмасди. Бугун эса маҳалла те-
мирчиликка ихтисослашган саноат зонасига 
айланди.

— Бу ер олдин ташландиқ, чуқурлик жой 
бўлган, — дейди Наманган вилояти кичик ва 
ёшлар саноат зоналарини бошқариш бўйича 
Уйчи тумани масъул ходими Сардор Илҳо-
мов. — 2021 йилда бу ерда темирчиликка их-
тисослашган саноат зонаси ташкил этилиб, 
хонадонлардаги уста-ҳунармандларга зарур 
шароитлар яратиб берилди. Уч гектар май-
донни эгаллаган мажмуа йўл, энергия, ичим-
лик ва оқова сув каби барча инфратузилма 
билан таъминланди. Шу билан бирга, энер-
гиятежамкор усуллар жорий этилиб, қуёш 
панелларидан самарали фойдаланилмоқда. 

Давлатимиз раҳбари бу ерда ишлаб чи-
қариш жараёнини кўздан кечирди, темирчи 

ҳунармандлар билан суҳбатлашди. Саноат 
зонасида биринчи босқичда 52 та лойиҳа 
амалга оширилиб, 1500 дан ортиқ иш ўрни 
яратилган. Усталар хомашёни “Азия металл 
проф” корхонаси ва Тошкент металлургия за-
водидан олиб, темирдан дарвоза, эшик, сўри, 
панжара ва бошқа металл буюмлар ишлаб 
чиқармоқда. 

Жойларда бу маҳсулотларга талаб юқори. 
Шу боис, тадбиркорлар барча вилоятларда ўз 
савдо уйлари ва ишлаб чиқариш филиаллари-
ни очган. Бундан ташқари, қўшни давлатлар-
га 1,2 миллион долларлик маҳсулот экспорт 
қилинган. 

— 12 йилдан буён тадбиркорлик билан 
шуғулланаман, — дейди Шамшир Нор-
боев. — Олдин жой йўқлиги сабаб уйим-
да ишлардим. Шовқин туфайли қўшнила-
римдан хижолат бўлардим. Лекин барибир 
ишлаш керак эди. Мазкур саноат зонаси 
ташкил этилгани биз учун жуда зўр им-
коният бўлди. Хоҳласак, икки сменада 
ишлашимиз ҳам мумкин. Уй шароитида 
бир ўзим ишлардим. Бу ерда ҳозир саккиз 
нафар шогирдим бор. Шароит яхши. Маҳ-
сулотларимизга ҳам харидорлар кўпайди. 
Энг муҳими, замонавий технологиялар са-
баб қўл меҳнати камайди.

Бу ерда иккинчи босқичда яна 45 та ло-
йиҳани амалга ошириш, 1330 та қўшимча 
иш ўрни яратиш режалаштирилган. Пре-
зидентимиз мутасаддиларга саноат зонаси 
майдонидан самарали фойдаланиш, ёш-
ларни ва ишсиз фуқароларни ҳунарга жалб 
этиш бўйича кўрсатмалар берди. Шу ерда 
маҳаллабай ишлаш орқали ишсизликни 
камайтириш бўйича вазифалар муҳокама 
қилинди.

ИФТОРЛИК ДАСТУРХОНИДА 
ҚЎЛЛАР ДУОГА ОЧИЛДИ

Ислом дини энг катта қувватни бизнинг 
диёримиздан олди. Ат-Термизий, ал-Бухо-
рий, Замахшарий каби алломаларимиз ҳаёти 
ва фаолияти бунга яққол мисол. Бу халқимиз 
азалдан илм-маърифатга ташна, эзгулик та-
рафдори бўлганини кўрсатади.

Президентимиз иштирокида Наманган 
вилоятида ўтказилган ифторликка Фарғона 
ва Андижон вилояти нуронийлари ҳам таш-
риф буюрди.

Рамазон эзгулик, хайр-саховат, маъна-
вий поклик ойидир. Шу боис, бу ойни катта 
хурсандлик билан кутиб оламиз. Болалар кў-
чаларни тўлдириб қўшиқ айтади. Катталар 
уларга ширинликка қўшиб, меҳрини, эъти-
борини ҳам улашади. Мамлакатимиздаги 
диний бағрикенглик, эркинлик сабаб ҳамма 
ўз ибодатини тўла-тўкис адо этмоқда. Бугун 
ҳам юртдошларимиз масжидларда Қуръони 
карим хатм қилиб, юртимизга файзу барака 
сўраб дуога қўл очмоқда. Ифторлик дастур-
хонида яна бир бор қўллар дуога очилди. 
Тадбир давомида муҳим масалалар борасида 
мулоқот бўлиб ўтди.  

Аввало, давлатимиз раҳбари юртимиз му-
сулмонларини Рамазон ойи билан яна бир 
бор табриклади. Бу ишларга ҳисса қўшаётган 
имон-диёнатли, саховатли юртдошларимизга 
ташаккур айтди. Шундан сўнг бугун мамла-
катимиз, халқимиз ҳаёти олдида турган му-
ҳим вазифаларга тўхталди. Барча жабҳадаги 
ишлар ривожи учун, аввало, илм ва маърифат 
қанот бўлиши зарурлиги таъкидланди. 

Дарҳақиқат, илмсиз ҳеч бир чўққини 
эгаллаб бўлмайди. Аждодларимиз азалдан 
дунё илм-маърифатини ўзида жам этиб, жа-
ҳон кезиб билим олган, одамларга маърифат 
улашган. Улар ёққан маёқнинг ҳамон баланд 
тургани боиси ҳам шунда.

Ҳозир ҳам кўпгина юртдошларимиз хо-
рижда ўқияпти, ишлаяпти. Улар қаерда бўл-
масин, қалб тўрида она Ватан соғинчи билан 
яшайди. Шу боис, юртдан, ватандошлар то-
монидан кўрсатиладиган катта-кичик эъти-
бор, меҳрни ўзгача иштиёқ, ташналик билан 
қабул қилади. Сўнгги йиллардаги ўзгариш-
лар сабаб хорижда ўқиётган ва ишлаётган 
ватандошларимизга муносабат ўзгарди. Бу-
гун юртдошларимиз хорижда бўлса ҳам ҳу-
қуқ ва манфаатлари ватани томонидан ҳимоя 
қилишини юракдан ҳис этмоқда. Боз устига, 
зарурат туғилганда моддий ва маънавий қўл-
лаб-қувватланмоқда. Дунёнинг ривожланган 
мамлакатларида юрган инсон қалбида шу 
каби имконият ўз уйимда, ватанимда бўлса 
эди, деган ният бўлади. Шу сабабли хориж-
даги юртдошларни Ватанимизга қайтариш, 
уларни муносиб иш ўрни, даромад манбаи 
билан таъминлаш, оила аъзолари ва фар-
зандларини ижтимоий ҳимоялаш юзасидан 
муҳим чора-тадбирлар амалга оширилмоқда. 

Ҳозирги техник тараққиёт замонида илм 
ўрганиш осонлашди. Қолаверса, юртимиз-
даги эркинлик, халқаро майдондаги дўстона 
муносабатлар мустаҳкамланиб бораётгани 
бунга янада кенг йўл очмоқда. Аммо таҳли-
кали замонда ҳар қандай билимли инсон ҳам 
адашиши, бошқалар тузоғига тушиб қолиши 
мумкин. Бунинг олдини олиш учун халқимиз-
га хос бағрикенгликни, маърифатни кенг ёйиш 
керак бўлади. Шу мақсадда 40 дан зиёд уламо 
Россия, АҚШ, Жанубий Корея, Туркия, Мисрга 
сафарга юборилди. У ерлардаги ватандошлари-
мизни дину диёнатга даъват этиш билан бирга 
ҳозирги таҳликали вазиятда огоҳ бўлиб, қонун-
ларни ҳурмат қилиш, ёмон йўлларга кирмаслик 
зарурлиги ҳақида суҳбатлар қилишди.

Ифторлик дастурхонида юртимизда қи-
линаётган шу каби ишлар эътироф этилди. 
Давлатимиз раҳбари чет элдаги юртдошлари-
мизни ҳам улуғ айём билан табриклаб, уларга 
соғлиқ-омонлик ва омад тилади.

— Бугун дунёда юз бераётган турли таҳ-
ликали воқеалар жараёнида юртимиздаги 
тинчлик-хотиржамликни кўрган ҳар бир 
киши шукрона айтмоқда, — дейди Наманган 

давлат университети 
профессори Турсунбой 
Файзуллаев. — Ифторлик дас-
турхонида ўтирганимизда дилимиздан 
гўзал ҳис-туйғулар ўтди. Бизни қувонтира-
диган жиҳат шундаки, мамлакатимизда ички 
ва ташқи сиёсат бирдек, халқ манфаатини 
ўйлаб юритилмоқда. Вилоятимизнинг ижти-
моий-иқтисодий ривожини янада яхшилаш 
учун муҳим лойиҳалардан хабардор бўлдик. 
Давлатимиз раҳбари ушбу лойиҳа ва топши-
риқларни бажаришда битта муҳим омилни 
алоҳида таъкидлади: илм, илм ва илм. Шу 
орқалигина олдимизда турган долзарб вази-
фаларни бажаришимиз мумкин, деган даъ-
ваткорона фикрни илгари сурди. Бугунги 
тадбир Рамазон ойида ёзиладиган анъанавий 
ифторлик дастурхони эмас, балки халқимиз 
ҳаётида муҳим қадриятга айланадиган маъ-
рифий тадбир бўлди.

Ўзбекистон — ижтимоий давлат. Бу Бош 
қонунимизда белгилаб қўйилган. Албатта, 
ушбу қоида кейинги йилларда амалий ифо-
дасини топиб бормоқда. Олис қишлоқ ва 
овуллар обод қилиниб, янги иш ўринлари 
яратилмоқда. Айни вақтда ижтимоий ҳимоя-
га муҳтож аҳолига кўмак берадиган мутлақо 
янги тизим шаклланмоқда. Бу тизим, бирин-
чи навбатда, эҳтиёжманд аҳоли, жумладан, 
ногиронлиги бўлган, кам таъминланган, 
етим қолган, ўзгалар парваришига муҳтож 
инсонларга ҳар томонлама ёрдам кўрсатишга 
асосланган. Эҳтиёжмандларга меҳр кўрса-
тиш ҳам қадим аждодларимиздан мерос бўл-
ган энг гўзал одатларимиздан саналади. Буни 
Ҳазрат Навоий қуйидаги байтларида гўзал 
ифода этган: “Кимки бир кўнгли бузуғнинг 
хотирин шод айлагай, онча борким, Каъба 
вайрон бўлса, обод айлагай”. 

— Бугунги ифторлик дастурхони ҳам 
халқимизнинг қай даражада бир-бири би-
лан жипслиги, аҳиллигини исботлади, — 
дейди чортоқлик Маматбек Абдураҳмо-
нов. — Ифторлик очиқ ҳавода, самимий 
муҳитда ўтди. Бундай муҳитни яратиш 
учун жуда катта куч керак. Ўша куч биз-
да борлигига бугун яна бир марта амин 
бўлдим. Миллатим қирғиз бўлса-да, ўзбе-
кистонликман. Аввало, шу юрт фуқароси 
эканимдан, ўз миллатимдан фахрланаман. 
Чортоқ туманидаги Созсой деган энг чек-
ка қишлоқда яшайман. Чегара ҳудуддаги 
қишлоғимизнинг йўллари қисқа вақтда 
асфальт қилинди. Икки қаватли мактаб ва 
боғча қурилди. Инсон кўрган яхшилиги-
ни айта билиши керак. 

Дарҳақиқат, бугун Наманган вилоя-
ти мамлакатимизнинг етакчи иқтисодий 
ҳудудига айланиб бормоқда. Кўзланган 
натижага эришиш учун эса бошланган 
амалий ишларни изчил давом эттириш 
керак. Давлатимиз раҳбари масъуллар ва 
вилоят фаоллари билан бўлган мулоқот-
да айни шу вазифаларга тўхталиб ўтди. 
Жумладан, ишсизликни камайтириш учун 
масъуллар ҳар бир корхона, тадбиркор ва 
хонадон билан яқиндан ишлаши зарурлиги 
таъкидланди. Сайхунобод тажрибаси ми-
солида Уйчи туманидаги 56 та маҳаллани 
ишсизлик ва камбағалликдан холи ҳудудга 
айлантириш, томорқадан 60-70 миллион 
сўм даромад олиш бўйича намуна яратиш 
топширилди.

Умуман олганда, вилоятда халқни рози 
қилиш йўлидаги бу каби кўплаб ўзгаришлар 
кутилмоқда. Натижада аввалги йилларда ку-
затилган иқтисодий ўсиш суръати янада оша-
ди. Заргарлар доим ўз ишининг энг моҳир 
ҳунармандлари ҳисобланган. Вилоятнинг 
ўтган даврдаги иқтисодий ўсиши заргарона 
бажарилган ишлар ҳосиласидир.  

Лутфулла СУВОНОВ,
Боборавшан ҒОЗИДДИНОВ,

“Янги Ўзбекистон” мухбирлари

Бошланиши 1-бетда

ЖАРАЁН4 Даромадларни икки турга бўлиш мумкин — расмий ва норасмий. Расмий даромад ўз номи билан
расмий ҳужжат ва манбаларда қайд этиладиган маблағлар ҳисобланади. Бундай кредит олувчиларнинг қарз юки 

кўрсаткичи белгиланган меъёрдан ошмаса, тижорат банкларидан кредит олишида чекловлар бўлмайди. 
Ҳатто расмий даромадга эга бўлган ёки норасмий даромадини расмийлаштирган қарз олувчилар банкдан кредит 

олишда қўшимча имкониятлар, енгилликларга эга бўлиши мумкин.

Мутахассислар айтишича, бу нафақат оила 
бюджетига зиён, балки банк-молия тизимида ҳам 
турли хатарлар келтириб чиқаради. Қарз олувчи-
нинг банк олдидаги мажбуриятларини бажара 
олмаслиги ортидан муаммоли кредитлар сони 
ортиб боради. Қолаверса, қарздорликни тўлай 
олмаслик сабаб фуқароларнинг ташвиши ҳам 
ошади. Ваҳоланки, кредит олиш аҳолига муаммо 
эмас, қулайлик яратиши, манфаатдорликни оши-
риши лозим. 

Яқинда ижтимоий тармоқларда банкдан кре-
дит олиш янада қийинлашар экан, деган хабар-
лар тарқалди. Бунга жорий йил 28 февраль куни 
Марказий банк бошқаруви томонидан тасдиқ-
ланган Ўзбекистон банклари учун аҳолига кре-
дит бериш бўйича талабларни кучайтиришга оид 
қарори сабаб бўлди. Унда эндиликда қарз юки 
даражаси нафақат микроқарзлар, балки барча 
кредитлар ажратишда инобатга олиниши бел-
гиланган. Яъни шу йилнинг 1 июлидан бошлаб 
барча кредитларни беришда кредиторлар ўз ми-
жозларининг қарз юки 60 фоиздан ошмаслиги, 
2025 йил 1 январдан эса бу кўрсаткич 50 фоизга-
ча қисқартирилишини таъминлаши зарур.

Хўш, бу нима дегани? Талабнинг кучайти-
рилиши чиндан ҳам аҳолининг кредит олишини 
қийинлаштирадими? Кредит масаласида кири-
тилаётган шу каби ўзгаришларга доир саволлар 
билан Марказий банк Кредит ташкилотлари фао-
лиятини тартибга солиш методологияси департа-
менти бошқарма бошлиғи ўринбосари Темурбек 
УСМОНОВга юзландик. 

— Марказий банк бошқаруви қарорида назар-
да тутилган асосий ўзгариш ва талаблардан бири 
бу — кредит ташкилотлари аҳолига нафақат 
микроқарзлар, балки барча турдаги кредитларни 
ажратишда қарз юкини ҳисобга олиши зарурли-
ги билан боғлиқ, — дейди Т.Усмонов.  — Мазкур 
ўзгаришлар Марказий банк бошқаруви қарори 
билан тасдиқланган “Қарз олувчи жисмоний 
шахсларнинг қарз юкини тартибга солиш тўғри-
сидаги”ги низомга киритилган.

Яъни эндиликда қарз олувчиларнинг кредит 
таваккалчиликларини баҳолашда қўшимча кўр-
саткич — қарз юки даражаси инобатга олинади. 
Қарз юки кўрсаткичи бу қарз олувчи ўртача ой-
лик даромадининг солиқлар чегириб ташланган-
дан кейин барча кредитлари ва қарзлари бўйича 
шартнома тўловларини амалга ошириш учун за-
рур бўлган улуши ҳисобланади. Яъни талабгор-
нинг ойлик маоши тўлови оладиган кредитини 
тўлашга мутаносиблиги аниқланади. Паст қарз 
юки кўрсаткичи қиймати қарз олувчининг даро-
мади ва харажатлари баланси мавжуд кредитлар 
бўйича тўловларни ўз вақтида тўлашга имкон 
беришини кўрсатади. Юқори даража эса ортиқча 
қарзни билдиради, яъни қарз олувчи ихтиёрида-
ги ойлик даромадининг асосий қисмини қарзни 
тўлашга сарфлашга мажбур бўлади, дегани.

Гап шундаки, кейинги йилларда аҳолининг 
банклар олдидаги кредит мажбуриятларини 
бажариши билан боғлиқ хавотирлар ошиб бор-
моқда. Хусусан, 2019-2023 йилларда аҳолининг 
қарзга хизмат кўрсатиш кўрсаткичи, яъни қарз 
юкида ўсиш тенденцияси кузатилган. Бу мазкур 
даврда банклар томонидан жисмоний шахсларни 
кредитлашнинг кескин ошиши билан изоҳла-
нади. Рақамларга қарайдиган бўлсак, бу даврда 
жисмоний шахсларни кредитлаш 47 фоиз ўсган. 
Кредит турлари бўйича 2023 йил якуни билан ав-
токредит 92 фоизга, ипотека кредитлари эса 25 
фоизга ошгани кузатилди. Бир қарашда бунинг 
ёмон томони йўқ. Аммо Марказий банк таҳлил-
ларига кўра, аксарият ҳолларда аҳоли ўз даро-
мадининг 50 дан 70 фоизигача бўлган қисмини 
кредитларни сўндириш учун ишлатмоқда. Бу 
уларнинг даромадидаги шокларга бардошлили-
гини камайтириш орқали тўловга лаёқатсизлик 
ҳолатини келтириб чиқариши мумкин. Агар ҳо-
лат тизимли тус оладиган бўлса, банк-молия сек-
тори нобарқарорлигига олиб келади. 

Шу каби хатарларни камайтириш бўйича 
хориж тажрибасида макропруденциал восита-
лардан фойдаланиш оммалашган. Бу инстру-
ментларнинг энг кўп тарқалган тури эса аҳо-
лининг қарз юки даражасини тартибга солиш 
билан боғлиқ. Бу кўрсаткич турли мамлакат-
ларда турлича бўлиб, кўп ҳолларда 40-60 фоиз 
оралиғида ўрнатилган. Шу боис, бизда ҳам 
қарз юки даражаси 2024 йил 1 июлдан бош-
лаб 60 фоиз, 2025 йил 1 январдан 50  фоиздан 

Яна бир аҳамиятли жиҳати, ушбу 
ГЭСлар тўлиқ юртимизда ишлаб чи-
қарилаётган ускуна ва технологиялар 
ҳисобига қурилади. Яъни у мамлакати-
мизда биринчи миллий ГЭС каскадига 
айланади.  Бунинг учун лойиҳа жамия-
тимиз маблағлари ҳисобидан маҳаллий 
лойиҳалаштириш ва пудрат ташкилот-
ларини жалб қилган ҳолда амалга оши-
рилади. Қолаверса, унинг кичик ҳажм-
даги тажрибаси ўтган йили Қизириқ 
туманида ишга туширилган “Исфара 
микроГЭС-1”да муваффақиятли синов-
дан ўтказилди.

“Норин ГЭСлар каскади” лойиҳа 
ижроси доирасида барча зарурий таш-
килий-амалий жараёнларнинг асоси 
яратилган. Хусусан, инновацион ло-
йиҳалар, маҳаллийлаштириш дастури 
доирасида Хитойнинг “Zhejiang Jinlun 
Electromechanic” компанияси билан 
ҳамкорликда юртимизда Марказий 
Осиёда илк бор гидроагрегатларни тай-
ёрлаш йўлга қўйилмоқда. Эндиликда 
қуввати 40 МВт.гача бўлган гидроаг-
регатлар “Made in Uzbekistan” миллий 
бренди асосида жамиятимиз тизимига 
кирувчи Тошкент вилояти Бўстонлиқ 
туманида жойлашган “UGE-JINLUN” 
қўшма корхонасида ишлаб чиқарилади.

Давлатимиз раҳбари ўтган йил 31 ок-
тябрь куни ўтказилган йиғилишда гид-
роэнергетика тармоғида амалга ошири-
лаётган лойиҳаларнинг ҳозирги ҳолати 
ва истиқбол имкониятларини муҳокама 
қилган эди. 2024-2028 йилларда гидроэ-
нергетика қувватини 6000 мегаваттга 
(2,7 баробар), ўртача йиллик ишлаб чи-
қаришни 7 миллиард киловатт-соатдан 
17-19 миллиард киловатт-соатга етка-
зиш бўйича 5 йиллик махсус дастур 
ишлаб чиқиш ва бунинг учун соҳага 
тўғридан тўғри хорижий инвестиция-
ларни жалб қилиш вазифаси қўйилди. 
Жумладан, Толдиқсой, Муллалак, Қо-
ронғи-тўғай, Юқори Пском ва Норин 
йирик ГЭСларини қуриш лойиҳалари 
доирасида шундай йўл тутилади.

Бунинг учун гидроэнергетиканинг 
янгиланган стратегиясига асосан, 37 та 
истиқболли лойиҳа жорий этилиши ҳи-
собига амалдаги ишлаб чиқариш миқ-
дорига қўшимча равишда 3775 мегаватт 
қувват яратиш, 2028 йилга бориб, уму-
мий энергия ҳосил қилиш ҳажмини қа-
рийб 3 баробар ошириш лозим бўлади.

2024 йилнинг ўзида эса умумий қув-
вати 17 мегаваттлик 18 та микроГЭС 
лойиҳасини ишга тушириш мўлжаллан-
ган. Бу мақсадга эришиш  учун ҳуқуқий, 

техник-иқтисодий асослар яратилган. 
Жумладан, кичик ва микроГЭСларни 
қуриш истагидаги тадбиркорларга ерни 
20 йил муддатга ижарага бериш, улар 
ишлаб чиқарган электрни давлат томо-
нидан кафолатли сотиб олиш тизими 
жорий қилинган. Тадбиркорлар белги-
ланган тариф бўйича ишлаб чиқарилган 
электр энергияси истеъмолидан ортган 
қисмини давлатга кафолатли тарзда 1350 
сўмдан сотиши мумкин. Бу жамият та-
сарруфидаги энергия ҳосил қилувчи кор-
хоналар томонидан ишлаб чиқарилган 
электр энергияси таннархига нисбатан 
қарийб 3 (2,7) баробар қимматга сотиш 
имкониятини беради.

НАМАНГАННИНГ ЭЛЕКТР ЭНЕРГИЯСИГА 
БЎЛГАН ЭҲТИЁЖИНИ ҚОПЛАЙДИ, ОРТГАНИ 

АНДИЖОН ВА ФАРҒОНАГА ЙЎНАЛТИРИЛАДИ

Ҳозир банк соҳасида аҳолини энг кўп 
қизиқтирадиган масалалардан бири 
кредит бўлиб қолган. Бир томондан, 
банкдан қарз олишнинг нисбатан 
осонлашгани одамларга қулайлик бўлса, 
бошқа томондан, аҳоли орасида бир 
вақтнинг ўзида бир нечта кредит олиб, 
ихтиёридаги даромаднинг катта қисмини 
қарзларни сўндиришга сарфлаётганлар 
сони ортиб бормоқда. Натижада 
кундалик харажатлар қолиб, кредит 
тўлаш, қарзларни ёпиш билан овора 
бўлиб қоляпмиз. Чунки аксар ҳолларда 
зиммамиздаги қарз миқдори ойлик 
даромадимизга мос келмайди. 

 ошмаслиги кўзда тутилмоқда. Қайд этиш ло-
зимки, Марказий банк томонидан ўрнатилган 
талабларда қарз юки ҳисобланиши фақат мик-
роқарзлар кесимида талаб этилган бўлса-да, 
шу вақтга қадар кредит ташкилотлари ўзла-
рининг ички сиёсатига мувофиқ, кредит аж-
ратишда қарз олувчиларнинг кредит тарихи, 
уларнинг тўловга лаёқатлилиги каби омиллар 
билан бир қаторда қарз юкини ҳам инобатга 
олиб келган. 

Қарз юки аҳоли кредит бўйича ойлик тўлов-
ларининг ойлик даромадига нисбати ҳисобла-
нади. Дейлик, ойлик даромад 10 миллион сўм, 
кредит бўйича ойлик тўлов эса 6 миллионни 
ташкил қиладиган бўлса, қарз юки кўрсаткичи 
60 фоиз ҳисобланади. Бунда уларнинг сўнгги 
олти ойдаги расмий даромади ҳисоб-китоб қи-
линиши керак. Кредитлар кесимида қарз юки 
даражасининг ҳаддан зиёд ошиб боришини 
яна бир омил билан боғлаш мумкин. Бу айрим 
қарз олувчилар ўртасида молиявий саводхонлик 
етарли эмаслиги. Масалан, шахс ўз даромади-
нинг бир қисмини жамғарма сифатида сақлаб 
қўйиши мақсадга мувофиқ. Яъни у даромади 
камайганида мазкур жамғармадан фойдаланиш 

имкониятига эга бўлади. Бошқача айтганда, 
шахсий жамғармани даромаддаги шокларга 
қарши молиявий ёстиқча сифатида таърифлаш 
мумкин. Лекин кузатилаётган ҳолатларда қарз 
олувчилар етарлича жамғармани шакллантир-
масдан, даромадига номутаносиб миқдорда кре-
дит олиб, унинг асосий қисмини ушбу кредитни 
сўндиришга ишлатмоқда. Бу юқорида таъкид-
ланганидек, уларнинг даромадида салбий ўз-
гариш, иқтисодий шоклар, банклар олдидаги 
мажбуриятлар бажарилмаслигига олиб келиши 
мумкин. Шу боис, янги талаб жорий этилиши-
га аҳоли имкониятларини чеклаш сифатида қа-
рамаган бўлардик. Аксинча, қарз юкини барча 
кредитлар контекстида ҳисоблашни жорий этиш 
орқали аҳоли норасмий даромадини расмий-
лаштиришга эришиш, ўз даромадини расмий-
лаштирган қарз олувчиларни кредитлашни рағ-
батлантириш, норасмий даромадни баҳолашни 
формаллаштириш ва банкларни масъулиятли 
кредитлашга жалб этиш мақсад қилинган.

Шу билан бирга, молиявий оммабопликни 
қўллаб-қувватлаш мақсадида қарз юки кўрсат-
кичи ҳисобланмаслиги мумкин бўлган ҳолатлар 
белгиланди. Жумладан, банк томонидан жисмо-
ний шахсларга кредит (микроқарз) ажратишда 
мазкур банк томонидан жисмоний шахсларга 
ажратилган барча кредитлар (микроқарзлар) со-
нининг энг кўпи билан 15 фоизигача бўлган миқ-
дорда, микромолия ташкилотлари ва ломбардлар 
томонидан кредит (микроқарз) ажратишда қарз 
қолдиғи йиғиндиси базавий ҳисоблаш миқдо-
рининг (БҲМ) 50 баробаридан ошмаганда, шу-
нингдек, микрокредит ажратишда қарз қолдиғи 
йиғиндиси БҲМнинг 75 баробаридан ошмаган-
да ҳисобланмаслиги ёки инобатга олинмаслиги 
мумкинлиги белгиланди.

Юқорида зикр этилган низомдан ташқари 
Марказий банкнинг “Тижорат банклари капита-
лининг монандлигига қўйиладиган талаблар тўғ-
рисида”ги низомига ҳам тегишли ўзгартиришлар 

киритилган. Масалан, капитал монандлиги ҳи-
соб-китобида ажратилган ипотека ва автокредит-
ларнинг таваккалчилик даражаси бир вақтнинг 
ўзида 2 та омил — қарз юки кўрсаткичи ҳамда 
кредитнинг гаровга нисбатини инобатга олиш 
асосида аниқланади. Бу кўрсаткичлар қанчалик 
юқори бўлса, кредитнинг таваккалчилик дара-
жаси мутаносиб равишда баланд даражада бел-
гиланади. Масалан, қарз олувчига ипотека кре-
дити ажратилишида кредитнинг гаровга нисбати 
50 фоиздан ва ушбу қарз олувчининг қарз юки 
кўрсаткичи 60 фоиздан ошмаса, у ҳолда мазкур 
ипотека кредитига нисбатан 35 фоиз даражасида 
таваккалчилик даражаси белгиланади. 

— Янги талаблар жорий этилиши аҳолига 
кредит бериш суръати пасайишига олиб кели-
ши мумкинми?

— Йўқ, Марказий банк бу борада пасайиш ку-
затилишини кутмаяпти. Сабаби, мақсад кредит 
беришни тўхтатиш эмас, балки кредит ташкилот-
лари томонидан кредит таваккалчилиги янада са-
маралироқ бошқарилишига эришиш, аҳолининг 
қарз юки даражаси ортиши ва тўловга лаёқатсиз-
лик билан боғлиқ хатарларнинг олдини олишга 
қаратилган. Шунингдек, ушбу қарор қабул қили-
нишида амалда ҳам кўпгина тижорат банклари 
томонидан жисмоний шахсларга кредит ажрати-
лишида қарз юки даражаси ҳисоб-китоби амалга 
оширилиб келинаётгани инобатга олинган.

Умуман, кредит олишнинг ҳам ўз талаби, одо-
би бор. Тўлаш қобилиятига кўзи етмай туриб, 
кредит олиш ёки ойлик даромадининг асосий 
қисмини қарз тўлашга сарфлаш қарз олувчининг 
даромадидаги салбий ўзгаришлар — шокларга 
бардошлилигини камайтиради. Доимий олиб 
юрган даромадимиз бизга боғлиқ ёки боғлиқ 
бўлмаган омиллар туфайли камайиши ёки тўхтаб 
қолиши мумкин. Бироқ кредит ташкилоти олди-
да мавжуд мажбуриятимизни ҳеч ким бекор қил-
майди. Яъни биз кредит бўйича ойлик тўловлар-
ни қисман ёки тўлиқ даражада тўлай олмайдиган 
даражага тушган ҳолда тобора қарз ботқоғига 
тушиб борамиз. Бизнинг мақсадимиз фуқаролар-
нинг кредит олишида юзага келадиган ана шун-
дай хатарларнинг олдини олишга қаратилган. 

Шу жойда аҳолида молиявий саводхонлик 
даражаси ҳали етарли эмаслиги кўриниб қолади. 
Бугун кредит масаласида дуч келинаётган муам-
моларнинг аксарияти ҳам шунинг ортидан келиб 
чиқмоқда. Молиявий ҳолатимизни тўғри баҳола-
масдан ёки эътиборсизлик билан юқори фоизли 
кредит олиш, шартномани тузукроқ ўқимасдан 
кимгадир кафил бўлиш, кейин эса қарзни тўлаш-
дан бошқа илож қолмаслиги кабилар шулар жум-
ласидан.

Умуман, даромадларни икки турга бўлиш 
мумкин — расмий ва норасмий. Расмий даромад 
ўз номи билан расмий ҳужжат ва манбаларда 
қайд этиладиган маблағлар ҳисобланади. Бундай 
кредит олувчиларнинг қарз юки кўрсаткичи бел-
гиланган меъёрдан ошмаса, тижорат банклари-
дан кредит олишида чекловлар бўлмайди. Ҳат-
то расмий даромадга эга бўлган ёки норасмий 
даромадини расмийлаштирган қарз олувчилар 
банкдан кредит олишда қўшимча имкониятлар, 
енгилликларга эга бўлиши мумкин. Бу борада 
қарорлар, албатта, кредит ташкилотлари томони-
дан ички сиёсатига мувофиқ мустақил равишда 
қабул қилинади. Яъни кредит ташкилоти қарз 
олувчининг молиявий ҳолатини ва шу орқали 
кредит таваккалчилигини тўғри баҳолай олган 
ҳолда қарз олувчиларга кредитларни қулайроқ 
шартларда ажратиш бўйича қарорлар қабул қи-
лиш ҳуқуқига эга. Ушбу ҳолат норасмий сектор-
дан даромад олувчи қарз олувчилар даромадини 
расмийлаштиришга ундовчи омил бўлиб хизмат 
қилиши мумкин.

Ҳар ҳолда бу талаблар қарз олувчилар қарз 
юки кўрсаткичини ҳисоблаш орқали улар даро-
мадининг катта қисми кредит тўлашга сарфла-
нишининг олдини олишга хизмат қилишини ҳам 
унутмаслик лозим.

“Янги Ўзбекистон” мухбири
Ирода ТОШМАТОВА суҳбатлашди.

Бугунги кунда Наманган вилоятида 
жами 913 мегаватт генерация қуввати 
мавжуд. Сўнгги уч йилда электр ис-
теъмоли 24 фоиз кўпайган ва иқтисо-
диёт ривожи, аҳолининг ўсиши билан 
унга бўлган талаб ошиб бораверади. 
Шу боис, ҳудудда жами қиймати 1,1 
миллиард доллар, қуввати 1 минг 228 
мегаватт бўлган учта мажмуа лойиҳа-

лаштирилди. Булар юқорида сўз борган 
гидроэлектр станциялар каскади ҳамда 
иккита қуёш электр станциясидир.

Мазкур икки муқобил электр иншоот-
ларидан бири  —  Поп туманида Герма-
ниянинг “Hyper Partners GmbH” компа-
нияси томонидан 500 мегаватт қувватли 
қуёш электр станцияси қурилади.  Маз-
кур лойиҳанинг қиймати 350 миллион 

долларга тенг бўлиб, йиллик ишлаб чиқа-
риш ҳажми 1 миллиард 95 миллион кило-
ватт-соатни ташкил этади. 

Бирлашган Араб Амирликларининг 
“Tepelen Group Holding Limited” ком-
панияси билан ҳамкорликдаги қуёш 
электр станцияси ҳам Попда бунёд эти-
лади. Унинг қиймати 350 миллион дол-
лар, қуввати 500 мегаватт бўлади. 

Ушбу станцияларни шу йил якунига 
қадар тармоққа улаш кўзда тутилган. 
Мазкур лойиҳалар натижасида Наман-
ган вилоятининг генерация қуввати 
2141 мегаваттга етади. Йиллик 7,8 мил-
лиард киловатт-соат электр энергияси 
ишлаб чиқарилади. Бу эса вилоятнинг 

электр энергиясига бўлган 5,5 миллиард 
киловатт-соатлик талабини тўлиқ қоп-
лайди. Ортган 30 фоиз электр қуввати 
Андижон ва Фарғона вилоятларига йў-
налтирилади.

Ўтган куни Президентимиз Наман-
ган вилоятида янги электр станциялари 
қурилишига старт берган маросимда 
мазкур йирик  лойиҳаларнинг сама-
радорлиги ва манфаатли жиҳатларига 
доир ана шундай рақамлар келтирилди.

— Одамларимиз фаровон яшаши-
га шароит яратиш янги Ўзбекистон 
сиёсатининг асосий пойдеворларидан 
биридир. Бунинг учун катта-кичик ло-
йиҳаларни ўз вақтида ишга тушириш, 
уларнинг барқарор фаолияти учун уз-
луксиз энергия таъминоти ниҳоятда за-
рур. Шу маънода, бугунги маросим ҳам 
тарихий воқеа. Барчангизни шундай 
янги лойиҳа ва ташаббуслар билан таб-
риклайман, — деди Шавкат Мирзиёев.

Маросимда 2025 йилда Поп ва Уйчи 
туманларида умумий қуввати 200 мега-
ватт бўлган электр энергиясини сақлаш 
тизимлари ишга туширилиши режалаш-
тирилгани, улар истеъмол ортган давр-
да ягона энергетика тизимини ростлаш 
ва электр энергиясини истеъмолчиларга 
барқарор етказиб беришга хизмат қили-
ши таъкидланди.

Абдуғани Сангиновнинг қайд эти-
шича, юртимизда қайта тикланувчи 
энергия манбалари, жумладан, қуёш 
станцияларининг кенг кўламда қурили-
ши ҳисобига энергетика тизимида рост-
ловчи қувватларни яратишга  эътибор 
қаратиляпти. Яъни қуёш, шамол ва 
бошқа энергия ҳосил қилувчи манба-
ларнинг табиий сабабларга кўра иш-
лаши пасайган пайтда уларга ГЭСлар 
томонидан ростловчи қувватлар қўши-
лиши орқали электр энергияга бўлган 
талабнинг барқарорлиги таъминланади. 

Бу йўналишдаги лойиҳаларни ишлаб 
чиқиш бошлаб юборилган. Хусусан, 2023 
йил октябрь ойида Хитойнинг Пекин 
шаҳрида бўлиб ўтган “Бир макон, бир 
йўл” халқаро форумида Тошкент вилояти 
Бўстонлиқ туманида қуввати 20 мегаватт 
Чорвоқ шамол электр станциясини қу-
риш лойиҳасига Хитойнинг 28 миллион 
долларлик грант маблағларини ажратиш 
бўйича келишувга эришилди. Унинг дои-
расида янги авлодга мансуб 4 дона, ҳар 
бирининг энергетик қуввати 5 мегаваттга 
тенг шамол электр станцияси қурилади. 
Бунинг натижасида йиллик ўртача 43 
миллион киловатт-соат қўшимча электр 
энергияси ишлаб чиқарилади.

“Ўзгидроэнерго” АЖ айни пайтда 
мамлакатимизнинг тўртта ҳудудида 
гидротўплаш станцияларини барпо 
этиш устида ҳам иш олиб бормоқда. 
Умумий қиймати 2 миллиард доллар, 
қуввати 1200 мегаваттга тенг бўлган 
2 та гидротўплаш электр станциясини 
Хўжакент ва Юқори Пскомда қуриш 
режалаштирилган. Эндиликда Попда 
ҳам шундай станция қурилади.

 Бу каби муҳим аҳамиятга эга йи-
рик лойиҳаларнинг техник-иқтисодий 
асосномасини тайёрлаш учун соҳада 
бой тажрибага эга бўлган нуфузли хо-
рижий ҳамкорлар жалб этилмоқда. Би-
нобарин, шу йилнинг ўзида юртимизда 
14 та қуёш ва шамол станциясини қу-
риш доирасида 2,6 гигаватт қувват тар-
моққа уланади.

Бошланиши 1-бетда

Абдурауф ҚОРЖОВОВ, 
шарҳловчи

МИЛЛИЙ ГЭСЛАР КАСКАДИ

ЯНГИЧА ЁНДАШУВЛАР “ЯШИЛ” ЭНЕРГЕТИКА

¯АРЗ ЮКИНИ ²ИСОБЛАШ
КРЕДИТ ОЛИШДА 

ҚИЙИНЧИЛИКЛАРНИ ОШИРАДИМИ?

МАКТАБ ОШХОНАЛАРИ ТАЛАБ ДАРАЖАСИДАМИ?

Илм-фан амалиёт билан уйғунлашсагина, кутилган самарани бера бошлайди. 
Илғор халқаро тажрибалардан нафақат хабардор бўлиб бориш, балки уларни пухта ўрганиш 

ҳам муҳим эҳтиёж ҳисобланади.

2024 йил 27 март, 61-сон

Фарғона политехника институтини 2030 
йилга қадар ривожлантириш стратегиясининг 
асосий йўналишларидан бири сифатида иннова-
цион фаолиятни “харажат — тадқиқот — маҳсу-
лот” тамойили асосида янги босқичга олиб чи-
қиш бўйича аниқ мақсадлар белгилаб олинди. 
Институтда илмий ва инновацион экотизимни 
яратиш орқали илмий тадқиқотлар самарадор-
лигини оширишга эришиш асосий вазифамизга 
айланган. Тадқиқотчи ва талабаларнинг илмий 
тадқиқот, тажриба-конструкторлик ишланма-
лари натижаларини ишлаб чиқаришга транс-
фер қилиш ва тижоратлаштиришга йўналти-
ришнинг энг самарали механизмларидан бири 
олий таълим муассасаларида илмий-тадқиқот 
марказлари ташкил этиш орқали спин-офф кор-
хоналарини бириктириш ҳисобланади. Юқори-
даги фикрларга таяниб, институтда долзарб ва 
устувор йўналишлардаги илмий тадқиқотларга 
инвестициялар киритиш, маҳсулот ишлаб чиқа-
риш бўйича инновацион инфратузилма ишлаб 
чиқилди. 

Президентимиз раҳбарлигида 2021 йил 16 
июнь куни олий таълим тизимидаги устувор 
вазифаларга бағишлаб ўтказилган видеоселек-
торда институт ва университетларнинг ҳар бир 
мутахассислик кафедралари ҳузурида илмий-
тадқиқот марказларини ташкил этиш, уларнинг 
ўзига даромад топиш учун зарур шароитлар 
яратиб бериш вазифаси юклатилди.

Бугун институтимизда илмий ва инновацион 
ишлаб чиқариш ҳамда турли соҳаларга хизмат 
кўрсатишга мўлжалланган 19 та марказ фаолият 
кўрсатмоқда. Тил ўргатиш, тайёрлов ва малака 
ошириш, бино ва иншоотларни лойиҳалашти-
риш, қурилиш материаллари аккредитацияси, 
медиа ҳамда АКТ инкубация марказлари, ўқув-
ишлаб чиқариш мажмуаси шулар жумласидан. 

Болаликда озуқавий моддаларни етарли 
даражада истеъмол қилмаслик эса жисмоний 
ривожланиш, дарсларни ўзлаштириш кўрсат-
кичларига салбий таъсир қилади, сурункали 
патологиянинг юзага келишига сабаб бўлиши 
мумкин. Инсон саломатлиги ва қувватини сақ-
лашнинг энг муҳим шарти тўлиқ ва оқилона 
овқатланишдир. Шу боис, сўнгги йилларда 
мактабда овқатланишни тўғри ташкил этиш 
кун тартибидаги муҳим масалалардан бирига 
айланди.

Мамлакатимизда бу борада салмоқли иш-
лар амалга оширилмоқда. Масалан, Янги Ўз-
бекистоннинг 2022-2026 йилларга мўлжаллан-
ган тараққиёт стратегиясида Қорақалпоғистон 
Республикаси ва Хоразм вилоятида бошланғич 
синф ўқувчиларини босқичма-босқич бепул 
овқат билан таъминлаш, тажриба-синов на-
тижаларига кўра бошланғич синф (1-4-синф) 
ўқувчиларини бепул овқат билан таъминлаш 
тизимини кенгайтириш вазифаси қўйилди.

Айни пайтда бу ҳудудлардаги жами 1243 та 
умумий ўрта таълим муассасасининг 1-4-синф 
ўқувчилари бепул озиқ-овқат маҳсулотлари би-
лан таъминланмоқда.

Ўқувчилар мактабда кунда бир маҳал ов-
қатлантирилади. Овқатларни назорат қилиш 
учун мактабларда 5 кишилик (директор, ҳам-
шира ва ота-оналар вакилларидан иборат) 
махсус комиссия тузилади. Кундалик таомно-
манинг рўйхати “kundalik.com” платформаси 
орқали юритилади.

Мактабгача ва мактаб таълими вазирлиги 
ҳамда Санитария-эпидемиологик осойишта-
лик ва жамоат саломатлиги қўмитаси билан 
биргаликда мавсумий 5 кунлик таомнома (тех-
нологик карталари) ишлаб чиқилган бўлиб, 
таомномага йод ва килокалорияга бой енгил 

Соғлом овқатланиш

Президентимиз раислигида шу йил 5 февралда ижтимоий 
соҳалардаги устувор вазифалар муҳокамаси юзасидан 
ўтказилган кенгайтирилган йиғилишда илм-фан ва 
инновацияларга охирги етти йилда 6 триллион сўмдан зиёд 
маблағ ажратилгани, лекин илм-фанда “харажат – тадқиқот – 
маҳсулот” формуласи ишламаётгани алоҳида қайд этилди.

Ўктам САЛОМОВ,
техника фанлари доктори, 
профессор

Яна бир эътиборли жиҳати, фаолиятини сама-
рали ташкил этиш мақсадида хорижий тажри-
бани қўллаган ҳолда 14 та спин-офф корхонаси 
очилди. 

Марказлар халқаро ва миллий меҳнат бозор-
ларига рақобатбардош муҳандис кадрлар тайёр-
лашга йўналтирилган. Шунингдек, Япониянинг 
Willtec компанияси билан биргаликда халқаро 

миқёсда қурилиш соҳасида мақсадли кадрлар 
тайёрлаш учун Япон тили ва япон технология-
лари маркази ҳам ташкил этилган.

МУАММОЛАРГА ИЛМИЙ ЕЧИМ

Сейсмик хавфсизликни таъминлашнинг 
янги усулларини жорий қилиш, бино ва ин-
шоотларнинг зилзилабардошлилигини оши-
риш, кучли зилзилаларни прогноз қилиш ва 
уларга тайёргарлик кўришнинг замонавий ти-
зимини амалиётга татбиқ этиш бутун дунёдаги 
энг долзарб масалалардан бири.

Бу борада институтнинг қурилиш факуль-
тети профессор-ўқитувчилари томонидан  ти-
зимли ишлар қилинмоқда. Қурилиш соҳасида 
янгича ғояга эга бўлган билимли ва малакали, 
инновацион тараққиёт талабларига тўлиқ жа-
воб бера оладиган замонавий мутахассислар 
тайёрлаш мақсадида 2022 йил бошида “FERPI 

HITECH ENGINEER” унитар корхонаси, қу-
рилиш-синов лабораторияси, геолаборатория 
ҳамда Геотопографик лойиҳалаш илмий-тад-
қиқот марказларини ташкил этиш учун инсти-
тутнинг инновацион жамғармаси маблағлари 
ҳисобидан жами 844 миллион сўм йўналти-
рилди. Дунёдаги долзарб муаммоларга илмий 
ечим топишнинг экотизими ҳам айнан шу 
унитар корхона орқали амалга оширилмоқда. 
Мазкур корхонада 51 та иш ўрни яратилган. 
Бугун бу ерда 25 профессор-ўқитувчи, 10 док-
торант, 4 магистр ва 12 талаба фаолият юрит-
моқда. Шунингдек, 35 дан ортиқ талаба ҳамда 
магистр ва докторант тадқиқот ишлари билан 
банд. Қурилиш-синов лабораториясида эса та-
лабалар ўнлаб йўналишларда илмий тадқиқот-
лар билан машғул. 

Бино ва иншоотлар конструкциялари зил-
зилабардошлигини баҳолаш ўқув-илмий лабо-
раторияси учун жами 33 номдаги лаборатория 
жиҳозлари рўйхати тузилди. Мазкур жиҳозлар 
асосида 50 дан ортиқ лаборатория иши шакл-
лантирилиб, ўқув дастурларига киритишга 
келишиб олинди. Ушбу лабораториянинг ха-
рид қилиниши бино ва иншоотлар зилзилабар-
дошлигини баҳолаш бўйича синов натижалари 
самарадорлигини оширади ҳамда сейсмик жи-
ҳатдан хавфсизлигини таъминлайди.

КИЧИК ГЭСНИНГ 
КАТТА ИШЛАРИ

Истиқболли субъектлардан яна бири “FerPI 
GidroProj” марказидир. Ушбу муассаса 2021 
йили Андижон вилоятининг Марҳамат тума-
нидан оқиб ўтувчи Жанубий Фарғона каналида 

микроГЭС қуришни лойиҳалаштирди. Умумий 
қиймати 1 миллиард сўмлик лойиҳани амалга 
оширишни “FARPI-INNO” спин-офф корхона-
си ўз зиммасига олди. Ҳозир қуввати 50 кВт.
гача бўлган экологик тоза электр энергияси 
ишлаб чиқарувчи микроГЭСнинг илк наму-
наси Ўзбекистонда биринчи бўлиб Марҳамат 
туманининг “Роҳат” МФЙ ҳудудида қурилиб, 
ишга туширилди. Бугун у маҳалладаги 240 хо-
надонни электр энергияси билан таъминламоқ-
да. Айни дамда дастлабки ишлаб чиқарилган 
30 миллион сўмлик электр энергияси Андижон 
ҳудудий электр тармоқлари корхонасига со-
тилди. Марказ томонидан “Аҳолини арзон ва 
муқобил энергия билан таъминлаш мақсадида 
Жанубий Фарғона каналининг Қува тумани 
ҳудудидан оқиб ўтувчи қисмида чархпалак ти-
пидаги микроГЭС-200кВт.-ҚУВА-1” лойиҳаси 
ишлаб чиқилиб, пойдевор қўйиш якунланди. 
Бу орқали йилига 43 200 кВт/соат электр токи 
ишлаб чиқарилади. Лойиҳа қиймати 3 мил-
лиард 369 миллион сўм. 

Олтиариқ туманида Малайзия инвестицияси 
ҳисобига қуввати 150 кВт. бўлган микроГЭСни 
лойиҳалаш тугатилиб, қурилиш бошланмоқда. 

Сўх дарёсининг Ўзбекистон туманидан оқиб 
ўтувчи қисмида гидроагрегат типидаги микро-
ГЭСлар каскади қуриш лойиҳаси ишлаб чиқил-
ган. Ҳар бири 200 кВт. қувватга эга 6 та микро-
ГЭСни ўз ичига олган, қиймати 6,2 миллиард 
сўмлик мазкур лойиҳа туфайли йилига 345 600 
кВт/соат электр энергияси ишлаб чиқарилади. 
Сўх дарёсининг Сўх тумани ҳудудидан оқиб 
ўтувчи қисмида ҳам 8 та микроГЭСни бирлаш-
тирган каскад тизими яратиш таклиф этилмоқда. 

Ҳозир марказнинг Европа Иттифоқи то-
монидан эълон қилинган “Sustainable, secure 
and competitive energy supply (HORIZON-CL5-
2022-D3-03)” халқаро грант лойиҳасида “Мар-
казий Осиёда кичик гидроэнергетика тизимла-
рини ишлаб чиқиш ва жорий этиш” мавзусидаги 
лойиҳада иштирок этиш учун топширган ариза-
си маъқулланган. Умумий қиймати 4,5 миллион 
еврога тенг лойиҳа минтақа мамлакатларидаги 
мавжуд ГЭСларда (намуна тариқасида биттадан 
танлаб олинади) автоматик бошқарув тизимини 
жорий этишга қаратилган. Фарғона политехни-
ка институти унинг минтақа бўйича координа-
тори этиб белгиланган.

ХОРИЖИЙ КОРХОНАЛАР 
БИЛАН ҲАМКОРЛИК

Қайта тикланувчи энергия манбаларини кенг 
жорий қилиш, “яшил” энергетикани ривожлан-
тириш мақсадида Шимолий Хитой техноло-
гия университети билан қўшма марказ ташкил 
этиш режалаштирилган. Марказда энергетика 
факультетида таҳсил олувчи талабаларимиз 
халқаро стандартлар асосида билим ва кўник-
маларга эга бўлиш билан бир қаторда хориж 
тажрибаларини ҳам ўрганади. Икки томонла-
ма самарали музокаралар натижасида таълим 
муассасамиз профессор-ўқитувчилари ҳамда 

талабалари томонидан тақдим этиладиган ло-
йиҳаларга Шимолий Хитой технология универ-
ситети томонидан йилига умумий қиймати бир 
миллион юангача бўлган миқдорда инвестиция 
ажратилиши белгиланди. Бу эса институт олим-
ларининг халқаро миқёсдаги лойиҳаларда иш-
тирок этишини таъминлаб беради.

Таълим муассасамиз Беларусь миллий 
техника университети ва унинг ҳузуридаги 
Политехник илмий-технологик парки билан 
ҳамкорликда остеосинтез, суяк ва тизза бў-
ғимлари учун юқори технологик имплантлар 
ва эндопротезлар яратиш ва ишлаб чиқаришга 
ихтисослашган технопарк очишни режалаш-
тирмоқда.

АМАЛИЁТ, ТАДҚИҚОТ ВА 
ДАРОМАД

Институт илмий-тадқиқот, ўқув ишлаб чиқа-
риш комплексини ташкил этиш ва унинг мод-
дий-техник базасини бойитиш, замонавий ўқув 
лаборатория хоналарини барпо этиш, мавжуд-
ларини таъмирлаш ишларини амалга оширди. 
2021/2022 ўқув йилида механика-машинасоз-
лик факультети ҳузурида илмий тадқиқот, ўқув 
ишлаб чиқариш комплекси ташкил этилди. 
Комплексда компьютер симуляцияси, интеллек-
туал асбобларга асосланган автоматлаштириш-
ни стандартлаштириш, сертификатлаштириш ва 
метрология муаммоларини, шунингдек, таълим, 
фан ва ишлаб чиқаришда реинжинирингни ри-
вожлантириш, газлантиришга асосланган инно-
вацион қуйиш технологиясини жорий қилиш ва 
металл маҳсулотлар ишлаб чиқариш марказла-
ри иш бошлади.

Ҳозирги кунда комплекс таркибидаги мар-
казларда 40 дан зиёд докторант ва мустақил тад-
қиқотчи, 20 дан зиёд магистр илмий изланиш-
лар қилиб, 1 нафар техника фанлари доктори, 
3 нафар техника фанлари бўйича фалсафа док-
торининг илмий диссертация ишлари муваф-
фақиятли ҳимоя қилинди. Бакалавриат таълим 
йўналишининг 240 талабаси ишлаб чиқариш 
ҳамда малакавий амалиёт ўтамоқда. Тадқиқот-
чиларнинг илмий ишлари самараси ўлароқ, 
Интеллектуал мулк агентлигидан 20 дан ортиқ 
дастурий таъминот гувоҳномаси олинди.

Фарғона политехника институти таъсис-
чилигида ташкил этилган “FERPI MECH-
TECHNO” унитар корхонаси томонидан ҳу-
дудлардаги йирик саноат корхоналарининг 
ишлаб чиқаришдаги муаммоларини аниқлаш, 
деталларни ишлаб чиқаришда газлантиришга 
асосланган инновацион қуйиш технологияси-
ни жорий қилиш ҳамда металл маҳсулотларини 
ишлаб чиқариш соҳасида амалий ишлар қилин-
япти. Корхонада технологик жиҳатдан мураккаб 
бўлган 28 турдаги машинасозлик деталларини 
ишлаб чиқариш имкониятлари яратилди.

Мураккаб юзали деталларга ишлов бериш ва 
нотехнологик деталлар тайёрлашда юзага кела-
диган муаммоларни бартараф этиш ҳамда иш-
лаб чиқариш корхоналари, ҳудудларда металл 
импортини камайтиришга йўналтирилган иш-
лаб чиқаришни йўлга қўйиш ва тадбиркорлик 
субъектларига лойиҳалашдаги муаммоларни 
ечишга ёрдамлашиш каби йўналишларда изчил 
ишлар бажарилмоқда. 

Илм-фан амалиёт билан уйғунлашсагина, 
кутилган самарани бера бошлайди. Илғор хал-
қаро тажрибалардан нафақат хабардор бўлиб 
бориш, балки уларни пухта ўрганиш ҳам му-
ҳим эҳтиёж ҳисобланади. Бунинг учун эса катта 
платформа керак. Фарғона политехника инсти-
тути айни шу масъулиятли вазифани муваффа-
қиятли уддаламоқда.

озиқ-овқат маҳсулотлари киритилган. Бундай 
амалиётнинг йўлга қўйилгани, албатта, қуво-
нарли. Агар бола кўп вақтини мактабда ўтка-
зишини ҳисобга олсак, бу ижобий тенденция 
самара бериши шубҳасиз. Боланинг мактабда 
мувозанатли ва тўйимли овқатланиши, кун 
давомида керакли озуқа ва минералларни оли-
ши унинг ҳаёти ва саломатлигини яхшилашга 
хизмат қилади. Бироқ аҳвол ҳамма жойда ҳам 
кўнгилдагидек эмас.

Мактаб ошхоналаридаги ҳолат билан та-
нишиш мақсадида Санитария-эпидемиологик 
осойишталик ва жамоат саломатлиги қўми-
тасининг Тошкент шаҳар бошқармаси билан 
биргаликда пойтахтимизнинг Учтепа тумани-
даги 116-давлат ихтисослаштирилган умум-
таълим мактаби ошхонасида бўлдик. Мактаб 
ошхонасига кириб борарканмиз, таъмирлаш 
ишлари олиб борилаётган ошхонанинг бир 
бурчагида тоза бўлмаган мато билан ёпиб қў-
йилган стол устида сотилаётган маҳсулотларга 
кўзимиз тушди.

Ошхона таъмирланаётган бўлишига қара-
май, турли пишириқ ва ширинликлар тайёр-
ланиб, сотилмоқда. Девордан тушаётган чанг 
ва бошқа зарарли моддалар болалар учун тай-
ёрланаётган таомларга тушиши мактаб маъ-
мурияти ёки ошхона ходимларини наҳотки 
қизиқтирмаса?!

— Таркибида колбаса, кетчуп ва майонез 
бўлган пицца, хот-дог, сосиска маҳсулотлари, 
лаваш, гамбургер, “хрустяшки”, чипс, энерге-
тик ва газли ичимликлар... Мактаб ошхона-
сида бўлиши тақиқланган озиқ-овқат маҳсу-
лотларининг кичик бир рўйхати бу, — дейди  
Санитария-эпидемиологик осойишталик ва 
жамоат саломатлиги қўмитасининг Тошкент 
шаҳар бошқармаси Ахборот хизмати раҳбари 

Жонибек Одилжонов. — Огоҳлантиришларга 
 қарамай, бу маҳсулотлар сотуви давом этаёт-
ганини нима билан изоҳлашга ҳам ҳайронсан.  

Ошхона ошпази иш бошлаганига эндигина 
икки кун бўлгани, ҳали тартиб ва тақиқланган 
маҳсулотлар рўйхатидан тўлиқ хабардор эмас-
лигини баҳона қилди. Муассаса маъмурияти 
эса бу ҳақда уларни доим огоҳлантириб келга-
нини таъкидлади.  

— Ўқувчиларнинг соғлом камол топишига 
эришиш учун таълим муассасалари ошхонала-
рида таркибида зарарли моддалар бўлган озиқ-
овқат маҳсулотларини тайёрлаш ва сотилиши-
нинг олдини олиш мақсадида ошхоналарни 
ижарага бериш бўйича комиссия танлови таш-
кил этилган,  — дейди Мактабгача ва мактаб 
таълими вазирлиги Соғлом овқатлантиришни 
ташкил этиш ва тиббий хизмат кўрсатишни 
мувофиқлаштириш бўлими бош мутахассиси 
Шоира Рейимбоева. — Бугунги кунда ушбу 
танлов натижаларига кўра ғолиб деб топилган 
тадбиркор ва хусусий ташкилотлар томонидан 
мактаб ошхоналари ижарага олиниб, фойдала-
нилмоқда.

Мактаб ошхонасида фаолият юритаётган 
тадбиркор томонидан жиҳозларнинг модер-
низация қилиниши, зарур қувватга эга озиқ-
овқатни тайёрлаш имконияти ва бошқа ҳолат-
лар бўйича маълумот олишга ҳаракат қилдик. 
Аммо боғланишнинг имкони бўлмади.

 — Иш бор жойда камчилик ҳам бўлиб ту-
ради, — дейди Шоира Рейимбоева. — Айрим 
мактабларда ошхона жиҳозларининг етишмас-
лиги, тақиқланган озиқ-овқат маҳсулотлари-
нинг сотилишини ҳам истисно қила олмаймиз. 
Бундай ҳолатда мактаб ҳамшираси ва махсус 
комиссия томонидан далолатнома тузилиб, 
вазирликка тақдим этилганда Санитария-эпи-
демиологик осойишталик ва жамоат саломат-
лиги қўмитаси ходимлари билан биргаликда 
ўрганиш ишлари олиб борилади ва тадбиркор 
билан тузилган шартнома муддатидан олдин 
бекор қилинади.

Мазкур мактаб маъмурияти таъкидлашича, 
мунтазам йўл қўйиб келинаётган камчиликлар 
туфайли тадбиркор билан тузилган шартнома 
бекор қилиниши кўзда тутилмоқда.

Таълим муассасаси ошхонасидаги овқатлар 

сифатини текширадиган  бракераж комиссияси 
фаолияти йўлга қўйилган. Камида уч киши — 
тиббий ходим, ошхона хизматчиси ва таълим 
муассасаси вакили ҳар куни эрталаб озиқ-ов-
қат маҳсулотларининг хавфсизлиги ва сифа-
тини назорат қилиб боради. Маҳсулотларнинг 
сифати ва хавфсизлиги, ишлаб чиқарилган 
санаси, сақлаш муддатини кафолатловчи ҳуж-
жатлар бўлиши шарт.

— Ҳар куни иш бошлашдан олдин тиббиёт 
мутахассиси томонидан ошхонанинг санитария 
жиҳатдан тозалиги кўриб чиқилиши керак, — 
дейди Жонибек Одилжонов. — Порцияли таом-
ларнинг вазни таомномада кўрсатилганидек 
бўлмаса ёки аниқланган пазандалик муаммо-
лари бартараф этилмагунча овқат дастурхонга 
тақдим этилмайди. Тайёр таом фақат органо-
лептик баҳолаб кўрилганидан кейингина тарқа-
тилиши зарур. Шунингдек, таомномада тақиқ-
ланган маҳсулотлар бор ё йўқлиги ҳам жиддий 
назорат қилиниши шарт.

Мактаб ошхонасида таомномага кўзимиз 
тушмади. Балки таъмир сабаб тақиқланган 
маҳсулотлар рўйхати ҳам кўрсатилмагандир. 

Мазкур таълим муассасаси шифокори ҳар 
куни эрталаб ошхонага кириши, санитария-

гигиена қоидаларига қай даражада амал қили-
наётганини назоратда экани, тақиқланган маҳ-
сулотлар бўлса, тоамномадан олиб ташлашини 
талаб қилишини таъкидлади. У ҳолда инсон 
саломатлигига салбий таъсир кўрсатадиган бу 
маҳсулотлар нега сотилмоқда, деган саволга 
жавоб бўлмади. 

Навбатдаги манзил Учтепа туманидаги 
123-мактаб бўлди. Ошхонага киришимиз би-
лан ўқувчиларнинг қўл ювиши учун шароит 
йўқлиги эътиборимизни тортди. Оддий гигие-
ник қоида — овқатланишдан олдин қўл ювиш 
учун шароит яратилишига шунчалик бефарқ 
бўлиш мумкинми? Ошхона ва унда ишлати-
лаётган буюмлар ҳам тозалик талабларига жа-
воб бермайди. 

Бу мактабда ҳам маъмурият бир неча бор 
ошхона ходимларини тақиқланган маҳсулот-
ларни сотмасликка чақирган. Аммо ошхона 
ходимлари буни инобатга олмаган, мактаб 
маъмурияти эса уларни шунчаки огоҳлан-
тириш билан чекланган. Ваҳоланки, мактаб 
маъмуриятининг асосий вазифаларидан бири 
овқатланишнинг болалар учун белгиланган 
меъёр ва стандартларига мос келишини таъ-
минлашдан иборат.

Таълим муассасаси ошхонасида бир неча 
турдаги тақиқланган маҳсулотлар қаторида 
яроқлилик муддати кўрсатилмаган рангли ва 
рангсиз ширин ичимликлар ҳам сотиляпти. 

Илгари ширин ичимликларнинг зарари фа-
қат шакар билан боғлиқ деб ҳисобланар эди. 
Бугунги кунда эса илмий тадқиқотлар нафақат 
шакарли ичимликлар, балки ширин таъм бе-
рувчи сунъий моддалар қўшилган ичимликлар 
ҳам саломатликка салбий таъсир кўрсатишини 
аниқлади. 

Мутахассисларнинг айтишича, ширин 
ичимликлар ва таркибида шакар миқдори юқо-
ри бўлган  озиқ-овқат маҳсулотлари одамлар, 
айниқса, болалар, ўсмирлар ва ёшлар рациони-
да ортиқча калориянинг асосий манбаи бўли-
ши мумкин. 

— ЖССТ ҳисоб-китобларига кўра, ҳар йили 
дунё бўйлаб 8 миллиондан ортиқ одам носоғ-
лом овқатланиш туфайли вафот этади, — дейди 
Саломатлик ва стратегик ривожланиш институ-
ти мутахассиси Шуҳрат Шукуров. — Носоғлом 
овқатланиш калориянинг кўпайиши, ортиқча 
вазн, семириш каби касалликларни юзага кел-
тириши мумкин. Бунинг оқибатида юрак-то-
мир, қандли диабет каби юқумли бўлмаган 
касалликлар ривожланиш хавфи ошади. Бу эса 
аҳолининг, айниқса, болалар ва ўсмирларнинг 
соғлом овқатланишини таъминлашга қаратил-
ган самарали чораларни кўришни талаб қилади. 

Озиқ-овқат маҳсулотлари тури кўпайиб 
бораётгани, озиқ-овқат саноатида ирсий ўз-
гартирилган технологияларнинг қўлланили-
ши  бевосита маҳсулотлар хавфсизлигини 
таъминлаш учун рационал овқатланиш (соғ-
лом, баланслашган овқатланиш) тартибини 
янада яхшилашни тақозо этмоқда. Айниқса, 
фарзандларимизнинг асосий вақти ўтадиган 
таълим муассасалари ошхонасида рацион 
мувозанатли бўлиши, соғлом турмуш тарзи-
нинг асл моҳиятини ташкил этувчи тўлақон-
ли овқатланиш учун шароит яратилмас экан, 
уларнинг саломатлигини сақлаяпмиз, дея ол-
маймиз. 

Шу ўринда, ота-оналарга айтар сўзимиз: 
фарзандингизга тўғри овқатланиш асосла-
рини ўргатинг, чунки бу унинг ўсиши, фаол 
ҳаёт кечириши ва кўп йиллар давомида соғ-
лом бўлиши учун шарт ва зарур. Зеро, ин-
сон саломатлиги унда нафақат касаллик ёки 
 жисмоний нуқсонлар йўқлиги, балки тўлиқ 
жисмоний, маънавий ва ижтимоий фаровон-
лик ҳолатидир.

Рисолат МАДИЕВА,
“Янги Ўзбекистон” мухбири

“

“

Ҳозирги кунда комплекс 
таркибидаги марказларда 

40 дан зиёд докторант ва мустақил 
тадқиқотчи, 20 дан зиёд магистр 

илмий изланишлар қилиб, 
1 нафар техника фанлари доктори, 

3 нафар техника фанлари 
бўйича фалсафа докторининг 
илмий диссертация ишлари 

мувафаққиятли 
ҳимоя қилинди.

“ХАРАЖАТ – ТАД¯И¯ОТ – 
МА²СУЛОТ” АСОСИЙ МЕЗОН

Илм-фан ва ишлаб чиқариш интеграцияси

Инсон саломатлигининг пойдевори болалик даврида қўйилади. 
Айниқса, мактаб ёшидаги болаларнинг меъёрий ўсиши, 
ривожланиши уларнинг соғлом таомланиши 
билан боғлиқ. Рационал овқатланиш болалар 
саломатлигини мустаҳкамлайди, касалликлар 
ривожланишининг олдини олади.

Халқаро театр куни муносабати билан 
ҳар йили узоқ йиллик самарали меҳнати, бой 
тажрибаси, маҳорати билан бошқаларга ибрат 
бўлиб келаётган соҳа фидойилари муносиб 
эътироф этилади. Жорий йил ҳам эл ардоғида-
ги бир гуруҳ саҳна усталарини “Маданият ва 
санъат фидокори” кўкрак нишони билан тақ-
дирлаш режалаштирилган. Давлатимиз раҳба-
рининг ёш режиссёрларни қўллаб-қувватлаш 
мақсадида Маннон Уйғур номидаги мукофот-
ни таъсис этиш ҳақидаги таклифи ҳам кўплаб 
ижодкорларни театрга катта ишонч билан қа-
дам қўйишга ундаса ажаб эмас.

 Маданият вазирлиги театр ва цирк 
фаолиятини мувофиқлаштириш бўлими 
маълумотларига кўра, айни пайтда мамла-
катимизда 41 та театр фаолият юритади. 
Улардан 12 таси қўғирчоқ театри. Ўтган 
йили театрларга 3,2 миллион томошабин 
келган бўлса, бу йил ушбу кўрсаткични 3,6 
миллионга етказиш режалаштирилган.

ИЖОДИЙ САЛОҲИЯТИМИЗ 
КУЧЛИ, ФАҚАТ...

Яқинда Маданият вазирлиги томонидан 
ташкил этилган матбуот анжуманида журна-
листларнинг бугунги спектакллар савияси ту-
шиб кетаётгани ҳақидаги саволига Маданият 
вазири Озодбек Назарбеков шундай жавоб 
берди:

— Театрларнинг ҳаммасида ҳам сиз ай-
таётган камчилик йўқ. Аввало, савия деганда 
нимани назарда тутяпмиз? Шахсан мен бу бо-
рада фақат мазмуннигина эмас, технология-
ни ҳам кўраман. Ваҳоланки, бугун намойиш 
этилаётган аксарият спектакллар пишиқ-пух-
та асарлар асосида саҳналаштириляпти. Тан 
олиш керак, технология жиҳатидан орқада 
қоляпмиз. Яъни саҳнада замонавий техноло-
гик имкониятлардан фойдалана олмаяпмиз. 
Бунинг учун мутахассислар ҳам етарли эмас. 
Жаҳон театр саҳналарида, керак бўлса, кема 
сузяпти, қор ёғяпти, олов ёняпти. Шу дара-
жада реал технологиялар жорий қилиняпти. 
Биз ҳам бу борада босқичма-босқич иш олиб 
боряпмиз. Жорий йилда техник ходимларни 
чет элда ўқитиш, малакасини оширишга бо-
радиганлар рўйхати шакллантириляпти. 

Шу маънода, умумий савиядаги эътирозга 
қўшиламан. Тўғри, совет идеологияси билан 
суғорилган асарлар ҳозир ҳам йўқ эмас, улар-
ни бугунги кун руҳи билан мослаштиришга 
имкон берганмиз. Аслида, актёрларимиз ил-
ғор. Бугун театрларимиз чет элларга чиқяпти, 
уларга яна 1-2 кун қолинглар, бошқа спек-
таклларни ҳам намойиш қилинглар, деган 
таклифлар бўляпти. Театрга хориж тажриба-
си кириб келди. Туркия, Озарбайжон, Грузия, 
Буюк Британия, Франция ва португалиялик 
ижодкорлар билан ҳамкорлик ўрнатилиб, 
тажрибали режиссёр ва рассомлар томони-
дан спектакллар саҳналаштирилмоқда. Буни 
шахсан мен ижодий салоҳиятимиз етарли 
эканидан далолат деб биламан.

Бир муддат театрларда кассабоп спектакл-
ларга берилиб кетиш даври бўлди. Бироқ 
кейинги йилларда театрлар репертуарида 
тарихий мавзунинг салмоғи ошди. Буюк аж-
додларимиз — алломалар, миллат фидойила-
ри, давлат арбоблари, лашкарбошиларнинг 
ҳаёти ва эзгулик учун курашини ёритувчи 
ўнлаб саҳна асарлари яратилди. Хусусан, 
давлат буюртмаси асосида саҳналаштирил-
ган Алишер Навоий номидаги Ўзбекистон 
давлат академик катта театрининг “Жалолид-

27 март — Халқаро театр куни

УНДА ¥АММАСИ 
ТАБИИЙ ВА САМИМИЙ

ҲЕЧ БИР САНЪАТ ТЕАТРНИНГ ЎРНИНИ БОСОЛМАЙДИ

Инсон ва жамият ҳаётида, халқнинг маънавий дунёсини, 
онгу тафаккурини юксалтиришда театр санъатининг ўрни ва 

аҳамияти беқиёсдир.
Шавкат МИРЗИЁЕВ,

Ўзбекистон Республикаси Президенти

1961 йили ЮНЕСКО ҳузуридаги Халқаро театр институти томонидан Халқаро 
театр куни таъсис этилган ва 27 март санаси юздан зиёд давлатлар қатори 
мамлакатимизда ҳам кенг нишонлаб келинади. Шунингдек, 2022 йилдан 
юртимизда 15 апрель — Маданият ва санъат ходимлари куни этиб белгиланди. 

Муножат МЎМИНОВА,
“Янги Ўзбекистон” мухбири

дин Мангуберди” балети, Ўзбекистон давлат 
драма театрининг “Ишлагандай бўлайлик”, 
Андижон вилояти мусиқали драма театри-
нинг “Мирзо Улуғбек”, Наманган вилояти 
мусиқали драма театрининг “Усмон Носир”, 
Фарғона вилояти мусиқали драма театрининг 
“Шоҳ Эдип”, Самарқанд вилояти мусиқали 
драма театрининг “Лайли ва Мажнун” спек-
таклларидаги янгича ижодий ёндашув саҳна 
асарининг савиясини оширишга хизмат қил-
ганини кўриш мумкин. 

Ўзбек Миллий академик драма театрида 
режиссёр Асқар Холмўминов томонидан саҳ-
налаштирилган “Адолат фасли”, Муқимий 
номидаги Ўзбекистон давлат мусиқали теат-
рида Достон Ҳақбердиев саҳналаштирган 
“Қайнона”, Ўзбекистон давлат драма театри 
бош режиссёри Олимжон Салимов томонидан 
саҳналаштирилган “Ромео ва Жульетта”, Кат-
тақўрғон шаҳар драма театрида саҳна юзини 
кўрган “Бибихоним” спектакллари ҳам томо-
шабинлар олқиши ва эътирофига сазовор бўлиб 

келмоқда. Давлат театрлари репертуаридаги 
спектаклларнинг асосий ғояси юртимизда олиб 
борилаётган ислоҳотларга ҳамоҳанг, мардлик 
ва жасурликка чорлайдиган, Ватанга муҳаббат, 
эл-юртга садоқат руҳида тарбиялайдиган, инсо-
ний туйғуларга йўғрилган турли характерларга 
эга эканини англаш қийин эмас. 

Шуни ҳам айтиш керакки, театрларга 
давлат буюртмаси ажратилиши билан улар 
фаолияти ижодий ва моддий томондан қўл-
лаб-қувватланяпти. Президентимизнинг 2022 
йил 2 февралдаги “Маданият ва санъат соҳа-
сини янада ривожлантиришга доир қўшимча 
чора-тадбирлар тўғрисида”ги қарори ижроси 
юзасидан давлат театрларига 40 та саҳна аса-
ри учун 12,5 миллиард сўм миқдорида давлат 
буюртмаси ажратилди. Бу йил эса 42 та саҳна 
асари учун давлат буюртмаси берилиши ре-
жалаштирилган. 

Юртимиз театрларини жаҳон талабига 
мос жиҳозлаш, рақамли технологиялар ёр-
дамида томошабинларнинг театр санъатига 
қизиқишини тўлақонли қондириш, қамровни 
кескин ошириш вазифалари юзасидан Мада-
ният вазири ўринбосари Муроджон Мажидов 
ҳамда театр соҳаси вакиллари Россия Феде-
рациясида бўлиб, таниқли менежер Сергей 
Борисов, яна бир нуфузли компания раҳбари 
Алексей Ажмегов билан қатор масалаларни 
муҳокама қилди. Компания вакиллари билан 
тажриба тарзида Ўзбекистон давлат Ёшлар 
театрини техноген ва рақамли технологиялар 
билан жиҳозлаш лойиҳасини 4D форматда 
видеотақдимот тарзида тайёрлашга келишиб 
олинди. 

Бадиий ёритиш бўйича рассом ва мута-
хассисларни, овоз режиссёрлари, видеодас-
турчи, видеодизайнерлар ва саҳна ортидаги 
техник хизмат мутахассисларини тайёрлаш 
ва қайта тайёрлаш масалалари муҳокама 
қилинди. Ўзбек театрлари яқин келажакда 
техник жиҳатдан жаҳон талабига жавоб бера 
оладиган даражага етишига ишонамиз. Зеро, 
давлатимиз раҳбари ҳам Республика Маъ-
навият ва маърифат кенгашининг ўтган йил 
якунидаги йиғилишида беш йиллик дастур 
доирасида театрлар тўлиқ таъмирланиб, энг 
илғор технологиялар асосида модернизация 
қилинишини алоҳида қайд этди. 

ЖОНЛИ ИЖРОНИНГ ЗАВҚИ 
БЎЛАКЧА

Томошабинлар қамровини оширишда ҳар 
йили Наврўз айёмига ҳамоҳанг ўтказиб кели-
наётган “Театр томошалари ҳафталиги” му-
ҳим ўрин тутяпти. Ҳафталик шукуҳи бу йил 
ҳам минг-минглаб театр мухлислари қалбига 

шодлик улашди. Етти кун мобайнида барча 
театрларда спектакллардан ташқари декора-
ция ва либослар кўргазмаси, ижодий учра-
шувлар, маҳорат дарслари ҳамда театрлашти-
рилган концерт дастурлари намойиш этилди.

Муҳими, қайси театрга борманг, гавжум. 
Йил сайин театрга эҳтиёж ортиб бораётгани 
сезиляпти. Тўғри, бир оз маданият етишмаёт-
гандир, буни ҳам аста-секин изга туширса 
бўлади. Тартиб сақлашга масъул ходимларни 
шошириб қўяётган оломон орасида бўш жой-
дан ноумид бўлиб қайтиб кетаётганлар кам. 
Тик туриб бўлса-да, томоша қилаётганлар 
ҳам кўп. Манаман деган замонавий техника-
лар қалашиб ётган бугунги кунда одамлар-
да театрга ташналик сўнмагани қувонарли. 
Чунки театрда ҳаммаси рўйирост. Театр ал-
дамайди, унда фонограмма қилиб бўлмайди. 
Ҳаммаси табиий, ҳаммаси самимий. Шундай 

экан, саҳнаси табаррук бўлган театрларимиз 
ўриндиқларининг лиқ тўлиши фақат ва фа-
қат маънавиятимиз, маърифатимизни зиёда 
этишга хизмат қилади. 

Ҳафталик баҳона илк бор театрга кел-
ганлар ҳам талайгина. Тома-тома кўл бўлур, 
деганларидек, уларнинг лоақал ўндан бири 
келаси йилгача театрнинг доимий мухлисига 
айланса, бу катта ютуқ. Айни мақсадни кўзда 
тутгани учун ҳам театрларимиз баҳор кун-
лари халқ учун эшикларини кенг очди. Ўз-
бекистон давлат драма театрининг “Жинлар 
базми”, Ўзбекистон давлат сатира театрининг 
“Падаркуш”, Муқимий номидаги мусиқали 
театрнинг “Бахт осмондан тушмайди” каби 
тарбиявий аҳамиятга эга спектакллари ви-
лоят театрларида ҳам томошабинлар олқи-
шига сазовор бўлди. 

Андижон вилояти мусиқали драма театри 
“Шайтоннинг гапига кириб”, Бухоро вилояти 
мусиқали драма театри “Хотира боғи”, Сир-
дарё вилояти мусиқали драма театри “Отам-
дан қолган далалар”, Самарқанд вилояти му-
сиқали драма театри “Тазарру”, Сурхондарё 
вилояти мусиқали драма театри “Чорраҳа-
даги одамлар”, Фарғона вилояти мусиқали 
драма театри “Аҳмад Фарғоний”, Қашқадарё 
вилояти мусиқали драма театри “Таклиф ва 
тўй”, Хоразм вилояти мусиқали драма театри 
“Кўнгил девори” сингари саҳна асраларини 
тақдим этдики, ҳеч бири театр ихлосмандла-
рини бефарқ қолдирмади. 

Самарқанддан пойтахтда яшайдиган ўғли-
никига кампири билан меҳмон бўлиб келган 
80 ёшли Ёрқин ота Рўзиев Муқимий театрига 
биринчи марта келганини, имкониятдан фой-
даланиб, бошқа театрларга ҳам боришини 
айтади. 

— Спектаклда, асосан, ёшлар роль ўйнаган 
бўлса-да, биз, катталарни ҳам таъсирланти-
риб юборди. Чунки унда бугунги кундаги энг 
катта муаммо — айрим ёшларнинг вақтини 
бекорчи нарсаларга сарфлаётгани кўрсатиб 
берилди. Бундай спектаклларни болалари-
миз ҳам, катталар ҳам кўпроқ томоша қили-
ши керак. Оилавий кўрса бўладиган томоша 
экан. Охири чиройли якун топганидан ҳамма 
хурсанд бўлиб кетди. Барибир артистлар кўз 
олдингизда жонли ижро қилгани бошқача-да. 
Саломат бўлсам, кейинги йил Наврўзда яна 
шу театрга келаман. 

— Очиғини айтиш керак, бепул томошага 
ажратган вақтимизни бошқа пайт ҳам топсак 
бўлади-ку! Театр томошасидан ўз-ўзимга 
шундай деб чиқдим. Оилавий саёҳатлар, та-
мадди қилишларга борганимиз каби концерт 
ва театрларга боришни ҳам одат қилишимиз 
керак экан, — дейди андижонлик уй бекаси 
Гулбаҳор Тўйчиева. 

Косонлик Гулнора опа Бойматова эса спек-
таклни кўриб, чарчоқлари чиққани, кўнгли кў-
тарилганидан ташкилотчиларга миннатдорлик 

билдирди. Энди театрга тез-тез бориб туриши-
ни айтди. Аксарият ёшлар эса ҳадеб телефонга 
термилиб ўтиргандан кўра жонли ижрони то-
моша қилиш завқлироқ экан, дейишди.  

САҲНА ЭГАЛАРИ НИМА 
ДЕЙДИ?

— Театр томошалари ҳафталиги бош-
ланганидан буён одам тўла залимизга қараб 
кўзим қувнайди. Одатда 150-200 атрофида 
томошабин келарди. Ҳафталик доирасида 
“Қизил қалпоқча”, “Золушка”, “Этик кийган 
мушук”, “Зумрад ва Қиммат” спектаклла-

ри намойиш этиляпти, — дейди Ўзбекис-
тон давлат ёш томошабинлар театри етакчи 
 актрисаси, Ўзбекистонда хизмат кўрсатган 
артист Ёдгора Зиёмуҳаммедова. — Кўпчилик 
оилавий келган, бўлар экан-ку! Бобо, буви-
лар ҳам бор. Ишонасизми, ҳатто ота-оналар 
ҳам спектаклни кўриб завқлангани, бола-
лиги эсига тушгани, айниқса, айрим импро-
визацияларимиздан маза қилганини айтиб 
кетяпти. Фарзандини биринчи марта олиб 
келаётганлар эса спектакллар қайси кунла-
ри, қайси вақтда қўйилишини сўради. Ушбу 
ҳафталик ҳар йили ташкил этилаётгани айни 
муддао бўлмоқда. Бир оз оғир бўлса ҳам ота-
оналарга айтишни истардимки, аслида, чип-
та нархи арзон. Болангизни ойда бир марта 
театрга олиб келсангиз ҳам оила бюджетига 
деярли таъсир қилмайди. Ваҳоланки, бугун 
болаларимизни фалон пуллик ресторанга 
олиб бор япмиз, уларга фалон фирмаларнинг 

 либосларини  олиб беряпмиз. Булар учун 
вақт ҳам, пул ҳам топамиз. Театрга келганда 
эса вақт тиғиз, шароит йўқ. Мана шу тушун-
чани ўзгартирадиган вақт келди. 

Фарғона вилояти қўғирчоқ театри дирек-
торининг ўринбосари Турғун Қосимов ҳам 
ҳафталик ҳақида тўлқинланиб сўзлади:

— Аслида, бир мартадан қўйилиши керак 
бўлган “Баджаҳл қуёнча”, “Хушчақчақ сич-
қон”, “Лайлакча ва қўриқчи” каби спектакллар 
театр ҳафталиги давомида томошабин кўпа-
йиб кетганидан 2-3 мартадан қўйилди. Қайта-
қайта ўйнасак-да, чарчамаяпмиз. Ота-оналар-
нинг “Энди болаларимизни театрга кўпроқ 
олиб келамиз, бу ерга келгандан сўнг бошқача 
бўлиб қолди”, деган изҳорларидан бошимиз 
кўкка етди. Кўпинча боғча, мактабларга бориб 
спектакль қўярдик-да. Бу ерда эса ҳайратдан 
кўзлари ёниб турган беғубор болалар ғайрати-
мизни янада жўштиради. Спектакль орасида 
улар билан мулоқот ҳам бўлади. Эртак қаҳра-
монлари қандай экани, қаёққа кетгани ҳақида 
сўрасак, жўр бўлиб жавоб беришади. Мана 
шундай кезда актёрлигингдан рози бўласан 
киши. Баъзан болаларни саҳнага олиб чиқа-
миз. Уларнинг актёрлар билан ёнма-ён турган-
даги ҳаяжонини кўрсангиз... 

— Театр томошалари ҳафталиги ҳақида 
оммавий ахборот воситаларида чиқишлар қил-
дик. Театримиз олдидаги мониторда ҳам бу 
ҳақда мунтазам эълон бериб бордик. “Султон 
Жалолиддин”, “Падаркуш”, “Кўнгил девори”, 
“Гумроҳ”, “Орамиздаги гап” каби спектакллар-

ни одамлар қизиқиб томоша қилди, зал тўляп-
ти. Айни мана шу бизга куч беради, — дейди 
Хоразм вилояти мусиқали драма театри бош 
режиссёри Азимбой Отажонов. 

* * *
Театр ҳар қачон, ҳар қандай шароитда энг 

таъсирчан санъат тури сифатида яшайвера-
ди. Ўз даврида одамлар онгини театр орқали 
тарбиялашга ҳаракат қилган ва бунга эриша 
олган маърифатпарвар Абдулла Авлоний 
театр ҳақида жуда кўп ва хўп фикрлар айт-
ган. Айниқса, “Театр хусусида мунозара” 
номли мақоласидаги қуйидаги жумлалар ҳеч 
қачон ўз аҳамиятини йўқотмайди: “Тиётр ҳар 
бир миллатнинг ямон урф ва одатларини йўқ 
қилмак учун, ўзини аҳволини тузатмак учун 
боқадурғон ойинасидир”. 


